
DEK’EɁELAA EYITS’Ǫ DEK’EɁELAA WIIZÌ DEK’EÈHTŁ’ÈE

CIRNAC Dèek’àowodeè-Dǫsǫǫ̀łı̨ı̨ ̀Ełexè Eghàlagedaa eyıts’ǫ Canada Edzanèè Łexè Eghàlagedaa
CANADA Canada gha Dèets’ǫ̀k’àowo
DDRA Łek’èhoet’à-le Sııh̀ɂı̨ı̨ gha K’àowo T’ǫ̀ Whedaa 
DRA Łek’èhoet’à-le Sııh̀ɂı̨ı̨ gha K’àowo
EIA Edzanèè gha Dèek’àowo eyıts’ǫ Dǫsǫǫ̀łı̨ı̨ Łexè Eghàlagedaa 
GNWT Edzanèè gha Dèek’àowo
IAB Dǫsǫǫ̀łı̨ı̨ xè Eghàlagedaa Nı̨htł’èkǫ̀
IBA Sǫǫ̀mba t’à Gots’àdıı Nàowoò
IC Nàowo K’èzhee k’e Dèhkw’ee
IP Nàowo k’èzhee Weghàladaa 
ISA Dèek’àowo Nı̨htł’èkǫ̀ Kàɂaa Łexè Eghàlagedaa Nàowoò
LTO Dè Nı̨htł’èkǫ̀
MVEIRB Dehcho Dè Gonıı̨̀tǫǫ xè Ładı̨ı̨ ̀Wexèɂııd̀ıı Ghǫǫ̀geedaa k’e Dèhkw’ee
MGDN Mǫhwhıı ̀Gogha Dè Nı̨ı̨tł’èe
NRCAN Canada k’e Dè xè Asıı̀ Gǫ̀hłı̨ı̨ 
NWT Edzanèè
OSR Edesǫǫ̀mbaà t’à Hot’ı̨ı̨ 
RoD Nàowo Hòlı̨ı̨ Wegodıı̀
TCG Tłı̨chǫ Kǫ̀ta gha K’àodèe
TCSA Tłı̨chǫ Nèk’e Ełets’àts’edı Gha K’àodèe
TG Tłı̨chǫ Dèek’àowo
WLWB Wek’èezhıı̀ Dè eyıts’ǫ Tı Nàowo k’e Dèhkw’ee
WRRB Wek’èezhıı̀ Dè k’e Asıı̀ Nadeehsee k’e Dèhkw’ee

WETA K’ETS’EET’I ̨̀ Į

NĮHTŁ’È K’E CHAPTER 1

Tłı̨chǫ Dè Ghǫnàyaetıı eyıts’ǫ Degha Dèets’ǫ̀k’àowo 
Ts’ı̨ı̨lı̨ı̨ Nàowoò (Tłı̨chǫ Agreement) DegaıMaà Dzęę̀ 
Zaà 4, 2005 ekò wek’ę̀ę̀ hòɂǫ agòdzà ı̨lè. Dogrıb Treaty 
11 Councıl, Edzanèk’e Dèets’ǫ̀k’àowo (GNWT), eyıts’ǫ 
Canada gha Dèets’ǫ̀k’àowodeè (Canada), Tłı̨chǫ 
Dèets’ǫ̀k’àowo (TG) ełexè gıtł’aà nàowodeè hòlı̨. 
Wenàowoò ek’èzee k’e dèhkw’ee dedı̨ sı gıxè. Wek’èezhıı̀ 
Dè eyıts’ǫ Tı Wexoedıı k’e Dèhkw’ee, Wek’èezhıı̀ Dè 
Nagoehsee k’e Dèhkw’ee eyıts’ǫ Tłı̨chǫ Nàowoò K’èzhee 
k’e Dèhkw’ee, Łek’èhoet’à-le gha Sııg̀ohɂı̨ı̨ Dǫǫ̀ eyıts’ǫ 
Yet’ǫ̀ Whadaa sı goxè dèhkw’e hǫt’e. 

Tłı̨chǫ xè Nàowodeè Hòlı̨ı̨ sıı̀ wet’ǫ̀ Amèe Tłı̨chǫ Deèdlı̨ı̨ 
gha Nagııtàa, Tłı̨chǫ Dakwełǫ̀ǫ̀ Denèè k’e Nàgedèe sıı̀ dè 
ts’ǫǫ̀hk’e asıı̀ hazǫǫ̀ t’à get’ı̨ı̨ whelaa, denàowoò gıtǫ̀ǫ, 
eyıts’ǫ degha dèets’ǫ̀k’àowo gı̨ı̨lı̨ı̨, Tłı̨chǫ yatıı ̀eyıts’ǫ 
denàowoò wek’èhodıı̀ gıgha wet’àaɂà. 

Godı nek’ǫ̀ą t’à dıı hanı ̀Tłı̨chǫ Nàowodeè Hòlı̨ı̨ xè hòɂǫ:
• Dè: Tłı̨chǫ Nàowodeè Hòlı̨ı̨ t’à dè (wek’èezhıı̀) 39 

lemı ̀echı̨ı̨ wemǫǫ̀ nawhet’ıı dı̨ ełèı̨hdoo dè haı̨htsoo 
Tłı̨chǫ Dakwełǫ̀ǫ̀ Denèè k’e Nàgedèe gıǫ̀t’ǫ hǫt’e. 
Tłı̨chǫ dè haı̨htsoo ts’ǫ̀ k’ahogedè eyıts’ǫ dè goka 
eyıts’ǫ dè gotł’a asıı̀ whelaa sı wexè gıts’ǫ hǫt’e. 

Tłı̨chǫ gıdè k’èhodzǫǫ wexè Nàowodeè Hòlı̨ı̨ sıı̀ 
dè dàhòt’ı̨ı̨ hòɂǫǫ wek’e Tłı̨chǫ Dakwełǫ̀ǫ̀ Denèè 
k’e Nàdèe sıı̀ edegha nàowo gıtǫ̀ǫ xè gıt’àhoehwhı. 
Dè dakwełǫ̀ǫ̀ wek’e denahk’e gǫchàa sıı̀ Mohwhıı ̀
Gogha Dè Nı̨ı̨tł’èe hǫt’e, wek’e gıwhaèhdǫǫ̀ nàı̨dèe 
k’è agǫ̀ht’e. Nàke t’à dè gòɂǫǫ sıı̀ Wek’èezhıı ̀
gòyeh, wek’e asıı̀ gòhłı̨ı̨ weghàladaa k’è agǫ̀ht’ee 
sıı̀ Mohwhıı ̀Dè Gogha Nı̨ı̨tł’èe (wek’èezhıı̀) hǫt’ıı ̀
gòɂǫ hǫt’e. Tłı̨chǫ kǫ̀ta gòlaa, Behchokǫ̀ (Rae-Edzo 
gòyeh ı̨lèe), Whatı ̀(Lac La Martre), Gamètı ̀(Rae 
Lakes), eyıts’ǫ Wekweètı ̀(Snare Lake), Tłı̨chǫ Nèk’e 
tł’ınawhet’ıı weyıı̀ gıkǫ̀ta gòla, gıkǫ̀ta gha k’àodèe 
gı̨ı̨lı̨ı̨ sıı̀ dè ts’ǫ̀ k’àgedè wek’e agǫ̀ht’e. 

Nodee t’à Tłı̨chǫ Nàowodeè Hòlı̨ı̨ sıı̀ dè ı̨łè goɂǫǫ sıı̀ 
Ezǫdzıı̀tı ̀gııh̀dı, whaèhdǫǫ̀ ekǫ agıat’ı̨ı̨̀ eyıts’ǫ dǫ 
nàowoò ts’ǫǫ̀k’e Tłı̨chǫ Dakwełǫ̀ǫ̀ Denèè k’e Nàdèe 
gıgha wet’àaɂà hǫt’e. Tłı̨chǫ eyıı̀ dè gıts’ǫ nııl̀e; Dè 
wete tł’ınawhet’ıı wek’èezhıı̀ deɂǫ̀ nàgezè-le eyıts’ǫ 
asıı̀ sııt̀s’ı̨ı̨hwhǫǫ wenàowoò gıtǫ̀ nııl̀e. Hanık̀ò dǫ 
gıxè Tłı̨chǫ Nàowodeè hòlı̨ı̨ sıı̀ Ezǫdzıı̀tı ̀wexogııhdıı̀ 
ha gedı, whaèhdǫǫ̀ gıt’àet’ı̨ı̨̀ eyıts’ǫ dǫ naowoò 
Tłı̨chǫ gıgha wet’àaɂà t’à. 

• Sǫǫ̀mba Gots’ǫǫ̀ɂedı̀ı; Ası̀ı t’à Sǫǫ̀mba Hołèe t’à 
Łets’àts’edıı: Tłı̨chǫ Nàowodeè Hòlı̨ı̨ t’à ı̨łaàkw’enǫ 
daats’ǫ̀ sı̨laànǫ daats’ǫ̀ nàke lemıı̀yǫǫ̀ sǫǫ̀mbaà 
laàtłǫǫ̀ Tłı̨chǫ Dèek’àowo ts’ǫ̀ at’ı̨ Canada gha 
Dèets’ǫ̀k’àowo gots’ǫ. Nàowodeè wexèhoòwo 
gots’ǫ hoòno daats’ǫ̀ dı̨ xo dakwełǫ̀ǫ̀ whelaa gots’ǫ 
haàtłǫ sǫǫ̀mba Tłı̨chǫ Dèek’àowo ts’ǫ̀ at’ı̨, eyıı̀ wedę 
Dehcho Gonı̀ı̨tǫǫ dè gots’ǫ sǫǫ̀mba gehtsı̨ı̨ sıı̀ xo 
taàt’eè wesǫǫ̀mbaà wòhdaa Tłı̨chǫ Dèek’àowo ts’ǫ̀ 
at’ı̨ ha, hanı ̀Nàòwodeè Hòlı̨ı̨ k’e dek’eèhtł’è. 

• Dǫ̀ Naıtàa eyıts’ǫ Dǫ gıızı̀ Dek’enètł’èe: Dǫ Naıtàa 
k’e Dèhkw’ee ededı̨ dakwełǫ̀ǫ̀ amèe Tłı̨chǫ got’ı̨ı̨ ̀
agı̨̨ı̨t’e gha dǫ nagıhtàa tł’axǫǫ̀ Tłı̨chǫ Dèek’àowo 
Tłı̨chǫ got’ı̨ı̨ ̀gızı ̀dek’enèyetł’èe xè dǫ gızı ̀nı̨htł’èe 
k’èdıı̀ elı̨ı̨ gha dǫ ı̨łè xàgehtè. 

• Sǫǫ̀mba Nàowoò Wexoedıı: Dàanı ̀sǫǫ̀mba 
wexoedı gha k’ehogeɂaa wegodıı ̀dek’eèhtł’ès 
k’eTłı̨chǫ Nàowodeè wek’e Tłı̨chǫ Dakwełǫ̀ǫ̀ 
Denèè k’e Nàdèe dàanı ̀sǫǫ̀mba t’à aget’ı̨ı̨ ts’àdaedı 
dek’eèhtł’è. Whaèhdǫǫ̀ nàowoò eyıts’ǫ Tłı̨chǫ 
sǫǫ̀mba degeetsı̨ı̨ nàowoò wexè. Edzanèk’e 
Dèek’àowo eyıts’ǫ Canada gha Dèets’ǫ̀k’àowo Tłı̨chǫ 
dàgı̨ı̨wǫǫ dek’eèhtł’èe k’ę̀ę̀ sǫǫ̀mba hołè ha gedı nı̨dè 
dakwełǫ̀ǫ̀ Tłı̨chǫ xè weghǫ ełegeèhdı ha hǫt’e. Weɂǫ̀ 
dıı hanı ̀sı dek’eèhtł’è, Canada gha Dèets’ǫ̀k’àowo 
taı xo taàt’eè ı̨łàà Tłı̨chǫ Dèek’àowo xè ełegeèhdı ha 
hǫt’e, dàanı ̀sǫǫ̀mba hołèe weghàladaa k’aàgeehta 
gha, ası̨ı̨̀ ̀Sǫǫ̀mba Dàanı ̀Wet’àhot’ı̨ı̨ ha dek’eèhtł’èe 
sıı̀ k’ę̀ę̀ ahot’ı̨ gha gıghǫeda ha. 

WETA K’ETS’EET’I ̨̀ Į

• Degha Dèek’àowo Ts’ı̨ı̨lı̨ı̨: Tłı̨chǫ Nàowodeè 
Hòlı̨ı̨ sıı̀ Tłı̨chǫ Dakwełǫ̀ǫ̀ Denèk’e Nàdèe degha 
dèek’àowo ts’ı̨ı̨lı̨ı̨ wenàowoò gıtǫ̀ǫ k’ę̀ę̀ hòɂǫǫ ayehɂı̨. 
Nàowodeè Hòlı̨ı̨ sıı̀ Tłı̨chǫ edekǫ̀ta hazǫǫ̀ k’e eyıts’ǫ 
Tłı̨chǫ nèk’e edegha nàowo gehtsı̨ gı̨ı̨l̨ı̨ı̨ dek’eèhtł’è. 
Dıı nàowo edegha gehtsı̨ı̨ sıı̀ wòhdaa nı̨htł’èkǫ̀ 
hoghàgogetǫǫ gha, chekoa nats’ehtee, chekoa gıòt’ı̨ı̨ 
ts’àhodıı, asıı̀ hoghàgoetǫǫ, sǫǫ̀mba t’à dǫ ts’àhodıı, 
kǫ̀ t’à dǫ ts’àhodıı, eyıts’ǫ Tłı̨chǫ yatıı ̀eyıts’ǫ Tłı̨chǫ 
nàowoò gha hǫt’e. 

Nàowodeè Hòlı̨ı̨ wek’ę̀ę̀ Behchokǫ̀, Whatı,̀ Gamètı ̀
eyıts’ǫ Wekweètı ̀gıts’ǫ kǫ̀ta k’àodèe DegaıMaà Dzęę̀ 
Zaà 4, 2005 k’e Edzanèè gha nàowodeè wekę̀ę̀ gıhòlı̨ 
ı̨lè. Tłı̨chǫ kǫ̀ta k’àodèe gıtł’aà kǫ̀ta sııg̀ogı̨ı̨hwhǫ, 
kǫ̀ta dàgot’ı̨ı̨ eyıts’ǫ dǫ gha geèhkw’ee gı̨ı̨l̨ı̨ı̨ eyıts’ǫ 
Tłı̨chǫ kǫ̀ta dǫ hazǫǫ̀ gha eghàlageda. 

Tłı̨chǫ xè Nàowodeè Hòlı̨ı̨ wenı̨htł’è lǫ̀hdı̨ k’e Tłı̨chǫ 
gha Nàowodeè hołè ha dek’eèhtł’è, weghàà Tłı̨chǫ 
Dèek’àowo dàanı ̀wehòɂǫ ha dek’eèhtł’è. Ełèht’eè 
dǫ hazǫǫ̀ gha do godee gǫ̀hłı̨ ha nı̨dè Nàowodeè 
wenı̨htł’è łǫ̀hdı̨ k’e dèek’àowo gı̨ı̨lı̨ı̨ sıı̀ Kw’ahtıdeè-
Deè, kǫ̀ta hazǫǫ̀ gots’ǫ kw’ahtıdeè eyıts’ǫ kǫ̀ta hazǫǫ̀ 
gots’ǫ dǫ ı̨łè gogha gode elı̨ı̨ wegha ek’ètehtsòo hòlı̨ı̨ 
sıı̀ k’àodèe gota geèhkw’e ha hǫt’e. 

• Tıts’aàdı̀ı Whatsǫǫ̀ Edeedaa eyıts’ǫ Dè Tsı̨̀gowıı 
Ts’à Wek’èhodı̀ı: Tłı̨chǫ Nàowodeè Hòlı̨ı̨ wek’e 
Tłı̨chǫ Dakwełǫ̀ǫ̀ Denèk’e Nàdèe sıı̀ nàgezèe nàowoò 
degha gıtǫ̀ǫ hǫt’e dek’eèhtł’è, eyıt’à tıts’aàdıı̀ 
whatsǫǫ̀ edeedaa eyıts’ǫ dè Wek’èezhıı̀ gòɂǫǫ 
wemǫǫ̀ dàanı ̀weghàlada ha sıı̀ deghàà dek’eèhtł’è. 
Wek’èezhıı̀ Dè eyıts’o Tı Wexoedıı k’e Dèhkw’ee; 
Wek’èezhıı̀ Dè k’e Asıı̀ Nadeehsee k’e Dèhkw’ee sı 
wexè hòlı̨. Eyıts’ǫ Nàowodeè Hòlı̨ı̨ sıı̀ Tłı̨chǫ gha 
whedaa Dehcho Gonı̀ı̨tǫǫ Wexoedıı k’e Dèhkw’ee 
goxè wheda ha dek’eèhtł’è. Hanı-̀ı̨dè Dehcho 
Gonıı̨̀tǫǫ k’è asıı̀ t’à sǫǫ̀mba hołè ghǫ nàyatı nı̨dè dè 
xè ładı̨ı̨ ̀agot’ı̨ı̨ ts’àa; dǫsǫǫ̀łı̨ı̨ eyıts’ǫ dǫ t’ahoòyı̨ı̨̀ asıı̀ 
ghǫ nànıgedèe sıı̀ hotıı ̀gıdaànıdè agode ha. 

• Ełek’èhoet’à-le Sıı̀ɂı̨ı̨: Tłı̨chǫ Nàowodeè Hòlı̨ı̨ sıı̀ 
Edzanèè gha dakwełǫ̀ǫ̀ nàowo hòlı̨ı̨ xè ełek’èhoet’à-
le dàanı ̀weghàladaa ha sıı̀ wexè wheɂǫ hǫt’e. Tłı̨chǫ 
Nàowodeè xè ełek’èhogeɂà-le nı̨dè dakwe t’à weghǫ 
ełegeèhdı̀ı, wek’è dǫ tanı wheda wexè ełegeèhdı̀ı, 
eyıı̀ tł’axǫǫ̀ nàowo gehtsı̨ gha ek’èhoet’à-le sııg̀odlee 
ts’ǫ̀ at’ı̨.̀ Ełek’èhoet’à-le Sııh̀ɂı̨ı̨ gha K’àowo eyıts’ǫ 
Ełek’èhoet’à-le Sııh̀ɂı̨ı̨ ghaK’àowo T’ǫ̀ whedaa dǫ 
ełek’èhogeɂà-le sıı̀ gogıı̀h̀chıı̀ hǫt’e, dàanı ̀sııg̀elee 
gha wek’e eghàlageda hǫt’e.

• Hotıı̀ Dàgode ha: Tłı̨chǫ Nàowodeè Hòlı̨ı̨ nàowo 
gòò k’ę̀ę̀ hotıı̀ dàgode ha eyıts’ǫ hotıı̀ wek’èedzǫǫ 
ghǫ gode. Amèe dè wets’ǫ elı̨ı̨; eyıts’ǫ wek’e asıı̀ 
whelaa nezı̨ı̨ ̀ats’ı̨ı̨hwhǫǫ, eyıts’ǫ nàowodeè ghàà 
ayıı̀ nàowoò ts’ıtǫ̀. Tłı̨chǫ Dakwełǫ̀ǫ̀ Denèk’e 
Nàgedèe sıı̀ Tłı̨chǫ Nàowodeè Hòlı̨ı̨ k’e ayıı̀ nàowo 
gıtǫ̀ ha dek’eèhtł’èe sıı̀ wenǫ̀ǫ̀ dǫsǫǫ̀łı̨ı̨ hanı-̀le dè 
Sı̨làı sǫǫ̀mba gıtǫ̀ gedı ha-le. Hanık̀ò edahxǫ Tłı̨chǫ 
Dèek’àowo asıı̀ dè nııl̀e sıı̀ wenàowo yıtǫ̀ ha dıı̀-̀
le. Degha dèets’ǫ̀k’àowo ts’ı̨ı̨lı̨ı̨ nàowoò yıtǫ̀ǫ t’à 
Tłı̨chǫ Nàowodeè Hòlı̨ı̨ k’e dek’eèhtł’è-le sıı̀ Tłı̨chǫ 
Dèek’àowo eyıı̀ nàowo yıtsǫ̀ǫ gha deets’ǫ̀k’àowo ts’ǫ̀ 
gode ha dııı̀-̀le. 

• Ek’èzee k’e Dèhkw’ee: Tłı̨chǫ Nàowodeè 
Hòlı̨ı̨ wetł’aà Ek’ız̀ee k’e Dehkw’ee hołè. Tłı̨chǫ 
Dèek’àowo, Canada Dèets’ǫ̀k’àowo eyıts’ǫ Edzanèk’e 
gots’ǫ dǫ gık’eèhkw’e. 

• Ek’èzee Nàowoò: Tłı̨chǫ Nàowodeè Hòlı̨ı̨ wek’e 
dıı hanı ̀aatł’è, nàowo taı whatsǫǫ̀ whelaa hołè ha 
hadı, Nàowodeè Hòlı̨ı̨ wexèhoòwı ts’àgedı ha t’à. 
Eyıı̀ nàowo taı sıı̀ Dèets’ǫ̀k’àowo Dàanı ̀Ts’àts’ehdıı̀ 
Nàowoò, Sǫǫ̀mba Whalaa Nàowoò, eyıts’ǫ 
Dèets’ǫ̀k’àodèe Ełexè Eghàlagedaa Nàowoò agı̨ı̨t’e. 

• Ek’èzee Nàowoò Weghàladaa: Tłı̨chǫ Nàowodeè 
Hòlı̨ı̨ dàanı ̀ek’èzee gha weghàladaa (IP) wexeetł’ı̨ı̨ 
sıı̀ wek’ę̀ę̀ agot’ı̨-le kò. Tłı̨chǫ Nàowodeè wetł’aà 
dèek’àodèe nàke dàanı ̀edılaà ghàlageda ha sıı̀ 
dek’eèhtł’è. Ek’èzee Weghàladaa sıı̀ dàanı ̀edılaà 
ghàlageda ha sıı̀ k’e godı, eyıts’ǫ dàwaà ts’ǫ̀ 
k’ehogeɂaa weghàà la hazǫǫ̀ gıghàladaa sıı̀ dàht’eè 
nı̨dè gıghǫnat’èe wek’èhodzǫ ha.

NĮHTŁ’È K’E CHAPTER 2

Tłı̨chǫ Nàowodeè Hòlı̨ı̨ gıtł’aà nàowo k’èzhee k’e 
dèhkw’ee hołèe hǫt’e. Nàowodeè Holı̨ı̨ k’e dàanı ̀asıı̀ 
weghàlageda ha dek’eèhtł’èe sıı̀ nàowo k’èzhee k’e 
dèhkw’ee gılaà hǫt’e. Nàowo k’èzhee dèhkw’ee dıı 
haàtłǫ gǫ̀hłı̨: 

Tłıc̨hǫ Nàowoò K’èzhee k’e 
Dèhkw’ee
Tłı̨chǫ Nàowodeè Hòlı̨ı̨ wenı̨htł’è 5.2 wek’e nàowo 
k’èzhee k’e dèhkw’ee (IC) hołè ha dek’eèhtł’è, gıtł’aà 
Nàowodeè Hòlı̨ı̨ eyıts’ǫ Nàowo K’èzhee Weghàladaa 
(IP) wek’è hòɂǫ agehɂı̨. Tłı̨chǫ Dèek’àowo, Edzanèk’e 
Dèek’àowo eyıts’ǫ Canada gha Dèets’ǫ̀k’àowo edegha dǫ 
gıh̀chıı gota whadaà agele ha hǫt’e. Nàowo K’èzhee k’e 
Dehkw’ee sıı̀ dàanı ̀eghalageda ha sıı̀ Tłı̨chǫ Nàowodeè 
Hòlı̨ı̨ k’e dıı hanı ̀wek’e dek’eèhtł’è: 
• Nàowo K’èzhee Weghàladaa (IP) welaà xè dàgot’ı̨ı̨ 

xogııhdı;
• Nàowo K’èzhee Weghàladaa (IP) Dàanı ̀eghàlagııd̀èe 

gıghǫeda eyıts’ǫ sǫǫ̀mba dàtłǫ wet’à hot’ı̨ ha;
• Naowo k’èzhee wexèhoòwıı gha gots’eèdıı hòɂǫǫ 

nı̨dè sııg̀ele ha hogeèhdzà;
• Dèets’ǫ̀k’àowo gıxè agot’ı̨ı̨ sıı̀ Nàowodeè Hòlı̨ı̨ 

k’èzhee ts’ǫǫ̀hk’e yatı goghàgeɂà, hoònǫ xo dakwe 
whelaa weɂǫ̀ǫ̀; eyıts’ǫ

• Xo taàt’eè Nàowodeè Hòlı̨ı̨ wenàowoò k’èzhee 
wegodıı ̀nı̨htł’è dèek’àowo gıxè agot’ı̨ı̨ sıı̀ ts’ǫ̀ agehɂı̨.

Tłıc̨hǫ Nàowo K’èzhee k’e Dèhkw’ee gha 
dǫ geèhkw’ee
Tłı̨chǫ Dèek’àowo: Godi egeetł’èe ekò, Ms. Bertha 
Rabesca Zoe Tłı̨chǫ Dèek’àowo gha Nàowo K’èzhee k’e 
Dèhkw’ee k’e wheda ı̨lè. 
• Tłı̨chǫ Dèek’àowo wegodıı ̀deɂǫ̀ǫ̀ wek’èahzǫ gha 

satsǫ̀kwı ̀k’e www.tlıcho.ca dek’eèhtł’è hǫt’e. 

Canada gha Dèets’ǫ̀k’àowo: Canada gha 
Dèets’ǫ̀k’àowo ts’ǫǫ̀hk’e Tłı̨chǫ Nàowoò K’èzhee k’e 
Dèhkw’ee goxè whedaa sıı̀ Treaty Management West 

gha k’àowo, Dèk’àowodeè-Dǫsǫǫ̀hłı̨ı̨ ̀Ełexè Eghàlagedaa 
ts’ǫǫ̀hk’e eyıts’ǫ Canada K’e Edzanèè Sǫǫ̀mba Nàlèe 
(CIRNAC) wenàowoò ek’èzhee ts’ǫǫ̀hk’e gha wheda 
hǫt’e. Eyıı̀ wets’ǫǫ̀hk’e nàowo k’èzhee k’e dèhkw’ee sıı̀ 
Tłı̨chǫ Dèek’àowo, Edzanèè Dèek’àowo eyıts’ǫ Canada 
gha Dèets’ǫ̀k’àowodeè goxè eghàlaedaa elı̨, nàowo 
weghàladaa k’e dèhkw’ee dàanı ̀nàowo ek’ègele ha 
ts’ǫǫ̀hk’e. 2015/2016 ghoò k’e Kımberly Thompson 
Dèets’ǫ̀k’àowodeè ts’ǫǫ̀hk’e nàowo k’èzhee k’e 
dèhkw’ee goxè wheda ı̨lè. 2016/2017 sǫǫ̀mba nàıtàa 
ghoò k’e dıı godı dek’eèhtł’è weghǫ nahǫ̀t’e ts’ǫ̀ Dale 
Pegg Dèets’ǫ̀k’àowodeè ts’ǫǫ̀hk’e nàowo k’èzhee k’e 
dèhkw’ee goxè wheda ı̨lè. 

• Canada gha Dèets’ǫ̀k’àowodeè, gını̨htł’èkǫ̀ǫ, ayıı̀ 
ghàlagedaa, eyıts’ǫ dàanı ̀dǫ ts’àgedıı sıı̀ satsǫ̀kwı ̀
www.canada.ca k’e denahk’e wegodıı ̀wegots’ıh̀ɂà  
ha dıı̀-̀le.

• Dèek’àowodeè-Dǫsǫǫ̀łı̨ı̨ Ełexè Eghàlagedaa eyıts’ǫ 
Canada k’e Edzanèè Sǫǫ̀mba Nàlèe satsǫ̀kwı ̀ 
www.aadnc-aandc.gc.ca k’e denahk’e wegodıı ̀
wegots’ıh̀ɂà ha dıı̀-̀le. 

Edzanèè gha Dèek’àowo: Edzanèè Dèek’àowo gha 
k’àodèe eyıts’ǫ Dǫsǫǫ̀łı̨ı̨ Łexè Eghàlagedaa (EIA) 
Nàowo k’èzhee Nı̨htł’èkǫ̀ gıtł’aà Edzanèè Dèek’àowo 
k’ę̀ę̀ nàowo ek’ız̀ee gha k’ehogeɂaa ha hǫt’e, Tłı̨chǫ 
Nàowodeè Hòlı̨ı̨ dek’eèhtł’èe weghàà. Eyıı̀ nı̨htł’èkǫ̀ 
Canada gha Dèets’ǫ̀k’àowodeè gots’ǫ nàowo k’èzhee 
wesǫǫ̀mbaà gıts’ǫ̀ at’ı̨ı̨ sıı̀ edı̨ı̨ ̀ts’ǫ̀ ade gha łats’ıgewa. 
Eyıı̀ nı̨htł’èkǫ̀ nàowo k’èzee xèhowıı gha Edzanèè 
Dèek’àowo gını̨htł’èkǫ̀ gha ełegeèhdı̀ı, nàyaetıı, eyıts’ǫ 
Edzanèè Dèek’àowo gını̨htł’èkǫ̀ xàɂaa goxè eghàlaedaa 
elı̨. Sue Bowıe, Nàowo K’èzhee gha k’àowo elı̨, ededı̨ 
Edzanèè Dèek’àowo gha Tłı̨chǫ Nàowoò K’èzhee k’e 
Dèhkw’ee goxè wheda, godı egetł’èe ekıỳeè k’e. 
• Edzanèè Dèek’àowo weghǫ deɂǫ̀ godı k’èhoahzǫ gha 

satsǫ̀kwı ̀wek’e k’eyaahtı www.gov.nt.ca.
• Edzanèè Dèeok’àowo eyıts’ǫ Dǫsǫǫ̀łı̨ı̨ Łexè 

Eghàlagedaa (EIA), deɂǫ̀ godı k’èhoahzǫ gha 
xatsǫ̀kwı ̀wek’e k’eyaahtı www.eıa.gov.nt.ca.

http://www.tlıcho.ca
http://www.canada.ca
http://www.aadnc-aandc.gc.ca

Łek’èhoet’à-le Sıı ̀hɂı ̨ı ̨  gha K’àodèe 
Tłı̨chǫ Nàowodeè Hòlı̨ı̨ sıı̀ Łek’èhoet’à-le Sııh̀ɂı̨ı̨ gha 
K’àowo (DRA) xàgehtè eyıts’ǫ Łek’èhoet’à-le Sııh̀ɂı̨ı̨ gha 
K’àowo Tǫ̀ Whedaa (DDRA) xàgehtè. Eyıı̀ k’àodèe nàke 
sıı̀ dǫ tanı whedaa xè ełegeèhdı̀ı eyıts’ǫ nàyaetıı gha 
sııg̀oɂı̨ı̨ ts’àgedı; dǫ gıxè agot’ı̨ı̨ gha dǫ tanı dèhkw’ee 
eyıts’ǫ dǫ ek’èhoet’à-le sııɂ̀ı̨ı̨ k’e dèhkw’ee goızı ̀dek’e 
nègele, dǫ tanı dèhkw’ee xè ełegeèhdı̀ı gha dǫ xàgele; 
ek’èhoet’à-le sııɂ̀ı̨ı̨ k’e dèhkw’ee gha dǫ xàgele. Nàowo 
weghàà dǫ tanı xè ełegeèhdı̀ı eyıts’ǫ ek’èhoet’à-le sııɂ̀ı̨ı̨ 
dàanı ̀eghàlageda gha nàowo gehtsı̨, eyıts’ǫ ek’èhoet’à-le  
sııg̀ehɂı̨ı̨ nàowo gehtsı̨ı̨ sıı̀ nı̨htł’è k’e dek’enègetł’èe sıı̀ 
dǫ gha whelaà agehɂı̨. ɂǫhk’è Łek’èhoet’à-le Sııh̀ɂı̨ı̨ gha 
K’àowo edılaà hohtsı̨ ha dıı̀ ̀nı̨dè Łek’èhoet’à-le Sııh̀ɂı̨ı̨ 
gha K’àowo Tǫ̀ Whadaa yetł’axǫǫ̀ eghàlada. 

Dǫ gıxè agot’ı̨ı̨ sıı̀ Łek’èhoet’à-le Sııh̀ɂı̨ı̨ gha K’àowo 
eyıts’ǫ Łek’èhoet’à-le Sııh̀ɂı̨ı̨ gha K’àowo Tǫ̀ Whadaa 
ełexè xàgogele, ek’ètaı xo zǫ ts’ǫ̀ edılaà ghàlageda, 
hanık̀ò k’achı̨ la k’e nègogele ha dıı̀-̀le. 

Wek’èezhıı̀ Dè eyıts’ǫ Tı Nàowoò 
k’e Dèhkw’ee
Tłı̨chǫ Nàowodeè Hòlı̨ı̨ wetł’aà Wek’èezhıı̀ Dè eyıts’ǫ 
Tı Nàowoò k’e Dèhkw’ee (WLWB) wehòlı̨. Dèek’àowo 
xè wenı̨htł’èkǫ̀ gòɂǫǫ sıı̀ wetł’aà dè eyıts’ǫ tı gha nàowo 
gehtsı̨ weghàà dàanı ̀wet’à hot’ı̨ ha eyıts’ǫ Wek’èezhıı̀ 
k’e asıı̀t’ıı ̀nałaatł’òo sııg̀ı̨ı̨hwhǫ gòlaa gha nàowo gehtsı̨, 
dè wòhda k’e nàowo gehtsı̨-le. Wek’èezhıı̀ Dè eyıts’ǫ Tı 
Nàowoò k’e Dèhkw’ee sıı̀ Canada k’e dè wexoedıı gòla, 
dè k’e whaèhdǫǫ̀ godıı ̀gǫ̀hłı̨ı̨, Parks Canada dè xogııhdıı 
eyıts’ǫ Wek’èezhıı̀ k’e kǫ̀ta golaa gha nàowo gehtsı̨-le. 

Wek’èezhıı̀ Dè eyıts’ǫ Tı Nàowoò k’e Dèhkw’ee sıı̀ asıı̀ 
wexoedıı, asıı̀ hołèe eyıts’ǫ dè eyıts’ǫ tı wet’à hot’ı̨ı̨ sıı̀ 
dǫ hazǫǫ̀ gha whela ha gha aget’ı̨, dıı ̀zǫ ghaà-le, ı̨daà 
Wek’èezhıı̀ dǫ nàdèe gha sı, hanık̀ò Tłı̨chǫ Dakwełǫ̀ǫ̀ 
Denèè k’e Nàdèe sıı̀ gıt’à hotıı ̀geeda gha eyıts’ǫ 
denàowoò k’ę̀ę̀ geeda gha hǫt’e, eyıts’ǫ Canada got’ı̨ı̨ ̀
hazǫǫ̀ gıgha hǫ̨t’e. 

Wek’èezhıı̀ Dè eyıts’ǫ Tı Nàowoò wek’e dǫ sı̨laı dèhkw’e, 
ı̨łè gogha daèhchı̨ k’e whedaa elı̨. Tłı̨chǫ Dèek’àowo dǫ 
nàke gıh̀chı eyıts’ǫ dǫ nàke Edzanèè Dèek’àowo gıh̀chı 
hǫt’e, ełexè gogıadoo tł’axǫǫ̀. Dǫ gogha daèhchı̨ k’e 
whedaa sıı̀ dǫ dèhkw’ee deɂǫ̀atłǫǫ dǫ wızı ̀xàgeechı, 
Tłı̨chǫ Dèek’àowo eyıts’ǫ Canada gha Dèets’ǫ̀k’àowo 
ełexè eyı dǫ xàgehtè hǫt’e. Dǫ dèhkw’ee sıı̀ taı xo ts’ǫ̀ 
eghàlageda gha gogıh̀chı; k’àchı̨ gızı ̀ıc̀hı ha dıı̀-̀le. 

Wek’èezhıı̀ Dè k’e Ası ı̀ Nadeehsee 
k’e Dèhkw’ee
Wek’èezhıı̀ Dè k’e Asıı̀ Nadeehsee k’e Dèhkw’ee 
dèek’àowo xè wenı̨htł’èkǫ̀ gòɂǫ sıı̀ Tłı̨chǫ Nàowodeè 
Hòlı̨ı̨ k’ę̀ę̀ wehòlı̨ hǫt’e. Tıts’aàdıı̀ hotıı ̀edaa eyıts’ǫ edı̨ı̨ ̀
nàgedèe k’è gòlaa sıı̀ xogııhdıı gha hǫt’e. Wek’èezhıı̀ 
hazǫǫ̀ ts’ǫ̀ wek’e tıts’aàdıı̀ dàanı ̀wek’ehodıı̀, dechı̨nı 
gòɂǫǫ, ı̨t’ǫ̀ dehshee eyıts’ǫ wenı asıı̀ t’à sǫǫ̀mba hołèe 
gha nàowo gehtsı̨. Wek’èezhıı̀ Dè k’e Asıı̀ Nadeehsee 
k’e Dèhkw’ee sıı̀ Canada k’e dè wexoedıı k’è tıts’aàdıı̀ 
whatsǫǫ̀ edeedaa, tıts’aàdıı̀ nàdèe k’èe, łı, Tıdeè yıı̀ łı 
nàdèe k’èe ts’ǫ̀ k’ahogedè-le. 

Tıts’aàdıı̀ whatsǫǫ̀ edeedaa weghàlada ha sıı̀ ghǫgeeda, 
tıts’aàdıı̀ dàtłǫ ts’ıh̀chı ha dıı̀-̀le, tıts’aàdıı̀ nèk’e sǫǫ̀mba 
hołèe gha nàowo gehtsı̨, Tłı̨chǫ got’ı̨ı̨ ̀Dè Wexoedıı 
k’e nàgezee gha nàowo gehtsı̨. Wek’èezhıı̀ Dè k’e Asıı̀ 
Nadeehsee k’e Dèhkw’ee la haàtłǫ k’e eghàlageda hǫt’e. 

Wek’èezhıı̀ Dè k’e Asıı̀ Nadeehsee k’e Dèhkw’ee wek’e 
dǫ łǫǫ̀tǫ dèhkw’ee, ı̨łè gogha daèhchı̨ k’e whedaa elı̨. 
Canada gha Dèets’ǫ̀k’àowo eyıts’ǫ Tłı̨chǫ Dèek’àowo 
ı̨ł̀ak’aà dǫ nàke gıı̀h̀chı ełexè gogedo tł’axǫǫ̀. Dǫ gıxè 
agot’ı̨ı̨ taı xàgeèɂa ełexè dǫ daèhchı̨ k’e whedaa gıh̀chı, 
Wek’èezhıı̀ Dè k’e Asıı̀ Nadeehsee k’e Dèhkw’ee nàowo 
gèhtsı̨ k’e. Dǫ dèhkw’ee sıı̀ sı̨làı xo ts’ǫ̀ la k’e geèhkw’e 
gha gıı̀c̀hı ̀hǫt’e; k’àchı̨ gızı ̀ıc̀hı ha dıı̀-̀le.

NÀOWO K’ÈZHEE K’E DÈHKW’EE AYÌI DÀGEHɁĮI

NĮHTŁ’È K’E CHAPTER 3

Wek’è Dàgode ha:
Amèe Dǫ Nàowo gha K’ehoɂaa wılaà k’e nègehtè 
ghǫ gogede xè, Tłıc̨hǫ Nàowoò K’èzhee k’e 
Dèhkw’ee sıı̀ Dǫ Nàowoò gha K’ehoɂaa wılaà 
dàanı ̀weghàlada ghǫ ıł̨aà ełegeèhdı ̀ha hǫt’e, 
dàanı ̀nıd̨è wılaà dǫ gıxè agot’ıı̨ ̨gıgha denahk’e 
nezıı̨ ̨ ̀gıts’àdı ha, Tłıc̨hǫ yatıı ̀eyıts’ǫ dǫ nàowoò 
ts’ǫǫ̀hk’e yatı goghàɂàa gha nıd̨è.

Nàowo K’èzhee k’e Dèhkw’ee xo taàt’eè edaèhk’ǫ, xàt’ǫ̀ 
eyıts’ǫ Taatı Zaà k’e ełegeèhdı̀. Dèets’ǫ̀k’àowo taı gı̨ı̨lı̨ı̨ 
sıı̀ edı̨ı̨ ̀ełegeèhdı̀ ha eyıts’ǫ amèe daèhchı k’e whedaa 
elı̨ ha gha nàowo gehtsı̨ sıı̀ ełetanageɂa. Edzanèè 
Dèek’àowo sıı̀ Tłı̨chǫ Sǫǫ̀mba Nàowoò k’e Dèhkw’ee xè 
aget’ı̨ nııl̀e, hanık̀ò xo xèhoòwı taàt’eè dèets’ǫ̀k’àowo 
taı Sǫǫ̀mbak’è Tłı̨chǫ Sǫǫ̀mba Nàowoò k’e Dèhkw’ee 
xè ełegeèhdı̀. Ekò k’e nı̨dè Tłı̨chǫ Dèek’àowo wetł’aà 
asıı̀ k’e dèhkw’ee xàɂaa asıı̀ k’e gogedee gogeèhkw’ǫ. 
Įdaı xo xèhoowıı gha ayıı̀ laà ghàlageda ha eyıts’ǫ dàtł’ǫ 
sǫǫ̀mbaà t’à get’ı̨ı̨ ha sıı̀ ghǫ gogede. 

Dakwełǫ̀ǫ̀ godı nı̨htł’è hòlı̨ ekò hoònǫ xo gots’ǫ Tłı̨chǫ 
Nàowodeè wehòlı̨ı̨dzęę̀ k’e agǫ̀ht’e ı̨lè. Eyıı̀ dzęę̀ 
k’e wenàowoò k’è hòɂǫ agòdzà. Tłı̨chǫ kǫ̀ta gòlaa 
hazǫǫ Degaı Maà Dzęę̀ 5, 2015 k’e wehòlı̨ı̨dzęę̀ k’e 
dzędeè hogèhtsı̨. Dǫ gıxè agot’ı̨ı̨ sıı̀ Nàowo K’èzhee k’e 
Dèhkw’ee ts’ǫ̀ nezı̨ı̨ ̀nageɂa eyıı̀ nàowo wet’àaɂàa ghǫ.

Tłı̨chǫ Nàowo k’èzhee k’e Dèhkw’ee sıı̀ hoònǫ xo t’à 
godı nı̨htł’è hòlı̨ı̨ gots’ǫ asıı̀ dàtłǫ ghàlagı̨ı̨dàa, ayıı̀ ghǫ 
gogı̨ı̨dee eyıts’ǫ ayıı̀ k’e nàowo gèhtsı̨ı̨ dzǫ dek’eèhtł’è.

Dǫ Nàowoò gha K’ehoɂaa Wılaà
Nı̨htł’è k’e Sectıon 8 wek’e Dèek’àowo Nı̨htł’èkǫ̀ Kàɂaa 
Łexè Eghàlagedaa Nàowoò (ISA) dǫ gıxè agot’ı̨ı̨ Dǫ 
Nàowoò gha K’ehoɂaa ełexè dǫ gıh̀chı hǫt’e. Hanı-̀ı̨dè 
Tłı̨chǫ yatıı ̀eyıts’ǫ Tłı̨chǫ nàowoò ts’ǫ̀ nezı̨ı̨ ̀nageɂa 
xè denahk’e wet’à hot’ı̨ gha gha yatı goghàɂà. Dǫ 
nàowoò gha k’ehoɂaa sıı̀ edılaà xè sııg̀ole; nı̨htł’è k’e 
dek’enèyeetł’è xè dàtłǫ sǫǫ̀mba wets’ǫ̀ wek’ehowı ha 
sıı̀ xo taàt’eè Tłı̨chǫ Nàowo K’èzhee k’e Dèhkw’ee to 
ayele ha, hęɂę gedı gha. Dǫ gıxè agot’ı̨ı̨ sıı̀ xo taàt’eè Dǫ 
Nàowoò gha K’ehoɂaa sǫǫ̀mba t’à eghàladaa sıı̀ dǫ gıxè 
agot’ı̨ı̨ 1/3 gots’ǫ̀ gıts’àɂehdıı̀ ha sıı̀ gıts’ǫ̀ hoòlı̨̨ hǫt’e. 

Nora Wedzın Dò Nàowoò gha K’ehoɂaa elı̨ ı̨łè 
Łıwedahtèe Zaà 2014 gots’ǫ Taatı Zaà 2017 gots’ǫ̀, 
eyıtł’axǫǫ̀ edılaà ts’ǫ̀ naèhtła, Tłı̨chǫ Kǫ̀ta Ts’àgedıı gha 
K’àowdèe (TCSA).

Godı nı̨htł’è hołèe ekò xo taàt’eè Nora Wedzın Tłı̨chǫ 
yatıı ̀eyıts’ǫ Tłı̨chǫ nàowoo k’e eghàlaı̨dàa sıı̀ Nàowo 
k’èzhee k’e Dèhkw’ee ts’ǫ̀ yek’e goı̨de ı̨łèe. Dıı yek’e 
eghàlaı̨dà hǫt’e:
• Dǫsǫǫ̀łı̨ı̨ ̀yatıı ̀wet’àaɂàa ne t’à k’achı̨ weghàladaa 

gha – Dǫsǫǫ̀łı̨ı̨ yatıı ̀wet’à nats’et’ı̨ı̨ hoghàgoètǫǫ 
wenı̨htł’è nàke hàɂaa goǫ̀chı gha;

• Tłı̨chǫ Yatı Enı̨htł’è eyıts’ǫ Nǫhtsı̨ Nı̨htł’è Zezı ̀
Wegǫ̀hłı̨ Kwe Tłı̨chǫ yatıı k’è;

• Tłı̨chǫ Whaèhdǫǫ̀ k’è Dè Goızı ̀– Tłı̨chǫ wayeèɂǫǫ k’è 
dènı̨htł’è k’e Kwet’ı̨ı̨ ̀k’è dè goızı ̀naetł’è ha.

Nora Wedzın la ghǫnot’e gots’ǫ wetł’axǫǫ̀ Dǫ Nàowoò 
gha K’ehoɂaa gǫ̀hłı̨-le.

Wek’è Dàgode ha:
Canada gha Dèek’àowodeè, Edzanèè wexè 
eyıts’ǫ Tłıc̨hǫ Dèek’àowo xè nàowo dek’eèhtł’èe 
weghàà k’ehots’eɂaa ıł̨aà wek’è ełexè gogedo ha 
hǫt’e. Nàowo K’èzhee k’e Dèhkw’ee sıı̀ 2019 k’e 
gıghǫnat’è ha gıı̨w̨ǫ. 

Wek’è Dàgode ha:
2019 edaèhk’ǫǫ nıd̨è Nàowo K’èzhee k’e Dèhkw’ee 
sıı̀ DDRA welaà gha dǫ hagıı̨w̨ǫ xehogııh̀whı ha.

NÀOWO K’ÈZHEE K’E DÈHKW’EE AYÌI DÀGEHɁĮĮ

Łek’èhoet’à-le Sıı ̀hɂı ̨ı ̨  gha K’àowo 
(DRA)
Det’ǫcho Zaà 23, 2015 k’e Tłı̨chǫ gha dakwełǫ̀ǫ̀ (DRA, 
Mr. Louıe Azzolını welaà welǫ nèhǫǫwo eyıts’ǫ Satło 
Zaà 24, 2015 k’e DDRA Gisell Marin la deghàèhdı, ı̨łah 
gıtł’axǫǫ̀ dǫ whıl̀e. Tłı̨chǫ Nàowodeè Hòlı̨ı̨ wenı̨htł’è 
chapter 6 k’e hagǫ̀ht’e gha dek’eèhtł’e nı̨dè Edzanèke 
Nàyatıkǫ̀deè gots’ǫ dǫsını̀yahtıı dǫǫ̀ DRA welaà ghàlada, 
dǫ gıxè agot’ı̨ı̨ łexè nàowo gehtsı̨ t’à dǫ la k’e nègehtè 
gots’ǫ. 

Godı wenı̨htł’è egeetł’èe wenı ts’ǫ̀ dǫ gıxè agot’ı̨ı̨ sıı̀ dǫ 
DRA wılaà k’e nègèhtè ha whı̨àget’ı̨, ekıỳeè k’e Canada 
eyıts’ǫ Edzanèè k’e ek’ètehtsòo hołèe t’à dǫ hagı̨ı̨wǫ 
kò whı̨àgedzà. Łıwedahtèe Zaà 18, 2018 k’e Mr. Louıs 
Azzolını DRA welaà k’e nagı̨ı̨htı̨, ek’ètaı xo ts’ǫ̀ k’achı̨ la 
k’e nègı̨ı̨htı̨. 

Godı wenı̨htł’è egeetł’èe wenı ts’ǫ̀ ek’èhoet’à-le t’à 
nàyaetıı sıı̀ Nàowo k’èzhee k’e Dèhkw’ee ts’ǫ̀ adzà-le;  
DRA welaà t’à gots’àdı ha gı̨ı̨wǫ-le. Ek’èhoet’à-le xè 
sııg̀odle ha gı̨ı̨wǫ nı̨dè dǫ tanı whedaa xè nayaetıı 
welaà k’ègezǫǫ sıı̀ gıızı ̀dek’eèhtł’èe whela hǫt’e. Gıızı ̀
dek’egeèhtł’èe sıı̀ DRA yek’èdı ̀hǫt’e. 

Sǫǫ̀mbak’è gha La Nechàa 
Weghàlada
Tłı̨chǫ Nàowodeè Hòlı̨ı̨ wenı̨htł̨’è Chapter 23 k’ę̀ę̀ nı̨dè 
dè k’e la nechàa hołèe ts’àdageedıı sıı̀ dèek’àowo xè 
sııg̀ogele ha sıı̀, wet’à Tłı̨chǫ got’ı̨ı̨ ̀xè ładı̨ı̨ ̀agode ha ghǫ 
Tłı̨chǫ Dèek’àowo xè ek’èt’à łexè ts’ǫ̀ gogede ha hǫt’e, 
eyıı̀ la weghàlada ha nı̨dè Tłı̨chǫ Dèek’àowo xè nàowo 
gehtsı̨ ha hǫt’e. Tłı̨chǫ Nàowodeè Hòlı̨ı̨ k’e dıı hanı ̀
k’eèhtł’è, dǫ sı̨làınǫ wete ts’ǫ̀ do gogeèhtł’èe nı̨dè la 
nechàa ghawıtà hǫt’e; sı̨làınǫ lımıỳǫǫ hanı-̀le-dè weɂǫ̀ǫ̀ 
sǫǫ̀mba t’à hot’ı̨ı̨ ghaıtà hǫt’e. 

Nı̨htł’è weyıı̀ chapter 23 k’e la nechàa hołèe ts’àdageedıı 
eyıts’ǫ Tłı̨chǫ Dèek’àowo nàowo gehtsı̨ ha nı̨dè ayıı̀ 
k’e gogede ha dek’eèhtł’è. Eyıı̀ nı̨htł’è chapter 23 k’e-
t’ıı ̀Tłı̨chǫ Nàowodeè Hòlı̨ı̨ k’e 23.4.1 wek’èahòt’e gha 
Dèek’àowo nàowo gehtsı̨ ha hǫt’e, hanı-̀dè la nechàa 
ts’àdagedıı edeyatıı ̀k’ègedıı̀ ha, Tłı̨chǫ Dèek’àowo xè 
eyıı̀ asıı̀ wet’àaɂàa ghǫ nàyagehtı nı̨dè. 

2014 Edzanèè Wedèe eyıts’ǫ Wek’e Asıı̀ Whelaa Łatazee 
Nàowoò wenı̨htł’è k’e Canada gha Dèets’ǫ̀k’àowodeè 
dè k’èhodıı̀ eyıts’ǫ dè ts’ǫ̀ k’agedèe sıı̀ Edzanèè ts’ǫ̀ 
łatazeè adlà dek’eèhtł’è, eyıı̀ wexè Tłı̨chǫ Nàowodeè 
Hòlı̨ı̨ k’e Dèek’àowodeè la wòhdaa gıghàlada-a gedı 
dek’eèhtł’èe sıı̀ Edzanèè ts’ǫ̀ łatazee t’à ededı̨ gıghàladaà 
ade ha. Tłı̨chǫ Nàowodeè Hòlı̨ı̨ wenı̨htł’è chapter 23 k’e 
Dèek’àowodeè nàowo dek’eèhtł’èe weghàà k’ehots’eɂaa 
sıı̀ eyıı̀ ı̨łaà yek’e eghàlada ha hǫt’e dek’eèhtł’è. 2014 
gots’ǫ Canada gha Dèek’àowodeè eyıts’ǫ Edzanèè 
Dèek’àowo eyıı̀ nàowo ghàà k’ehots’eɂaa dàanı ̀wets’ǫ̀ 
ı̨daà gıadèe sıı̀ gha ełegeèhdı̀ hǫt’e. 2018 k’e eyıı̀ ghǫ 
ełegeèhdı̀ı sıı̀ Tłı̨chǫ Dèek’àowo wexè ełegeèhdı̀ agòdzà. 

Wek’è Dàgode ha:
Tłıc̨hǫ Dèek’àowo ededı ̨whatsǫǫ̀ eyıı̀ weghǫgeeda 
gha ełegeèhdı ̀ha; dàanı ̀gıghàlada ha sıı̀ nàowo 
k’èzhee k’e dèhkw’ee ts’ǫ̀ hagedı ha nıd̨è hade ha.

Wek’è Dàgode ha:
Tłıc̨hǫ Dèek’àowo gıgha hòɂǫǫ dè eyıts’ǫ ıd̨aà gha 
dàanı ̀eghalageda ha eyıts’ǫ ayıı̀ gıgha dakwełǫ̀ǫ̀ 
wet’àaɂàa k’ę̀ę̀ ayıı̀ ts’ǫ̀ sǫǫ̀mba k’ehogehwhı ha 
sıı̀ Canada Dèek’àowodeè yedaànıdè adle ha.

Tłıc̨hǫ Ełègeehdèe/Dagowokǫ̀  
Gòɂǫǫ Wexè Dàgǫ̀ht’ee
Tłı̨chǫ Nàowodeè Hòlı̨ı̨ weghǫ ełexè gogedo ekò Tłı̨chǫ 
Dèek’àowo dè wek’e Tłı̨chǫ ełègehdèe/dagowookò 
gòɂǫǫ sıı̀ Tłı̨chǫ Wedè elı̨ı̨ ha gı̨ı̨wǫ ı̨lè. Hanık̀ò Tłı̨chǫ 
Nàowodeè Hòłı̨ı̨ wehòɂǫǫ adzà ekò Kǫ̀ta gha K’àodèe 
eyıı̀ dè gıǫ̀t’ǫ, eyıı̀ wexè kǫ̀ta wemǫǫ̀ tł’ınawhet’ıı weyıı̀ 
dè gòlaa sıı̀ wexè. 

Hoònǫ xo godı nı̨htłè hołè ekò nàowo k’èzhee k’e 
dehkw’ee dè wek’e dagowokǫ̀ gòɂǫǫ ghǫ gogı̨ı̨de, dàanı 
Tłı̨chǫ Dèek’àowo ts’adagedıı nı̨dè dè kǫta k’àodèe 
gıtł’aà whelaa goghǫ xàgeechı ghǫ gogı̨ı̨dè. Hanık̀ò 
hagele ha wehoedı-le, Goàgı̨ąkǫ̀ ededı̨ dè nàgeehdıı̀ t’à 
gını̨htł’èkǫ̀ gòɂǫǫ ne t’à. Tłı̨chǫ Dèek’àowo nǫde-ı̨dè 
eyıı̀ t’à gots’eèdıı gòɂǫǫ sıı̀ dàanı ̀sııg̀ele gha gıghàlada 
ha. Tłı̨chǫ Dèek’àowo, Goàgı̨ąkǫ̀ edegha dè nàgeehdıı̀ 
wedę agele ghǫ goxè gogedo ha hǫt’e, eyıts’ǫ Tłı̨chǫ 
Nàowodeè Hòlı̨ı̨ wenàowoò dek’eèhtł’èe ghàà dàanı ̀dè 
gıts’ǫ̀ łatazee ha, dàanı ̀agele ha sıı̀ gogıh̀ɂà ha hǫt’e. 

Canada k’e Dǫsǫǫ̀łı ̨ı ̨  Hotıı ̀  Geedaa 
Weghàladaa Łatazee
Tłı̨chǫ Nàowodeè Hòlı̨ı̨ wek’ę̀ę̀ hòɂǫǫ gots’ǫ 
dèets’ǫ̀k’àowodeè-dǫsǫǫ̀łı̨ı̨ xe sǫǫ̀mba whelaa 
weghàladaa Tłı̨chǫ Sǫǫ̀mba Nàowoò xè awedle 
gedı. Canada gha Dèek’àowodeè eyıı̀ sǫǫ̀mbaà wet’à 
eghàlahodaa Tłı̨chǫ Dèek’àowo gıtł’aà Sǫǫmba Nàowoò 
weghàà weghàlada nı̨dè t’ızı-le-t’ıı ̀Tłı̨chǫ Dèek’àowo 
dǫ hotıedaa nàowoò k’e eghàlageda ha dıı̀-̀le agode 
ha. Tłı̨chǫ sǫǫ̀mba nàowo wetł’aà hotıı ̀ts’eedaa gha 
sǫǫ̀mba welaà agı̨ı̨là, dıı haàtłǫ wexè agı̨ı̨là: Įdaà 
Nezı̨ı̨ ̀Hòɂǫǫ (Brıghter Futures), Dǫsǫǫ̀łı̨ı̨ Gonakweè 
Kèhogııh̀whıı (Aborıgınal Head Start), Bebıà Chǫwhedaa 
Wedıı ̀(Prenatal Nutrıtıon). 

TG wek’e hoònǫ xo wegodı nı̨htł’è hołèe gots’ǫ Canada 
k’e Dǫ Hotıedaa Nàowoò eyıts’ǫ Dèek’àowodeè-
Dǫsǫǫ̀łı̨ı̨ ̀Ełexè Eghàlagedaa eyıts’ǫ Canada Edzanèè 
Łexè Eghàlagedaa (CIRNAC) ełexè eghàlageda t’à 
dèek’àowodeè xè gots’eèdıı̀ sıı̀ sııg̀ı̨ı̨làa t’à CIRNAC 
Tłı̨chǫ Dèek’àowo ts’ǫ̀et’ıı ̀sǫǫ̀mba at’ı̨ı̨ ̀agı̨ı̨là, Canada 
k’e dǫ hotıedaa weghàladaa gha. Eyıı̀ sǫǫ̀mba Edzanèè 
Dǫ Hotıedaa Nàowoò gots’ǫ adlà. Dàtłǫ sǫǫ̀mba Tłı̨chǫ 
Dèek’àowo ts’ǫ̀ at’ı̨ı̨ sıı̀ dǫ dàtłǫ nàdèe CIRNAC xè gıızı ̀
dek’egeèhtł’èe ghàà hǫt’e. Eyıı̀ dǫ haàtłǫ gıızıı̀ Tłı̨chǫ 
Sǫǫ̀mba Nàowoò Hòlı̨ı̨ k’e dek’egeèhtł’è ı̨lè, 2018 k’e 
sǫǫ̀mba nàowo wenı̨htł’è nahòlı̨ ekò. 

Godı nı̨htł’è hołèe wenıts’ǫ̀ Edzanèè eyıts’ǫ CIRNAC, 
Kǫ̀ta K’èhodıı̀ wesǫǫ̀mba weta sǫǫ̀mba nageeɂàa ghǫ 
gogı̨ı̨de, eyıı̀ sǫǫ̀mba weta nageeɂàa sıı̀, CIRNAC gots’ǫ 
sǫǫ̀mbaa Edzanèè ts’ǫ̀ at’ı̨ gots’ǫ hǫt’e. Eyıı̀ sǫǫ̀mba 
t’à Edzanèk’e asıı̀ weghàladaa gha hǫt’e, chı̨k’èedà dǫ 
hotıedaa nàowo xè sı whelaa ne t’à eyıı̀ dèek’àowodeè 
gots’ǫ sǫǫ̀mba whelaa sıı̀ łatazee ha sıı̀ Tłı̨chǫ 
Dèek’àowo gıgha ı̨ł̀ak’aà adle gha wèhoedııı̀-le hǫt’e. 

NÀOWO K’ÈZHEE K’E DÈHKW’EE AYÌI DÀGEHɁĮI

Wek’è Dàgode ha:
Dàanı ̀Sǫǫ̀mba Ghǫ Ełexè Eghàlats’eda Nàowoò 
2019/20 k’e dèets’ǫ̀k’àowodeè/dǫsǫǫ̀łıı̨ ̨degha 
dèek’àowo k’àodee k’e dèhkw’ee sıı̀ ıł̨aà gıxè 
hawe ha hǫ̨̨t’e. Eyıı̀ wek’e dèhkw’ee gıı̨l̨ıı̨ ̨sıı̀ nıh̨tł’è 
k’e denahk’e asıı̀ wexè dek’eèhtł’è agele ha, wet’à 
dèek’àowodeè sǫǫ̀mba dǫsǫǫ̀hłıı̨ ̨gha whelaa sıı̀ 
nàowo gòò t’à deghàà gıghàladaà ade ha. 

Nàowo K’èzhee gha Sǫǫ̀mba 
Whelaa eyıts’ǫ Sǫǫ̀mba Nàowoò
Tłı̨chǫ Nàowo K’èzhee Weghàladaa wenı̨htł’è k’e 
eyıts’ǫ sǫǫ̀mba whelaa nàowoò eyıı-̀le k’e, Canada gha 
Dèek’àowo sıı̀ Tłı̨chǫ Dèek’àowo, Edzanèè eyıts’ǫ nàowo 
k’èzhee xaɂaa k’e dèhkw’ee Tłı̨chǫ Nàowodeè Hòlı̨ı̨ k’ę̀ę̀ 
gıhòlı̨ı̨ sıı̀ sǫǫ̀mba gots’ǫ̀ ayehɂı̨ wet’à Tłı̨chǫ Nàowodeè 
Hòlı̨ı̨ wenàowoò k’èzhee ats’ǫǫ̀ gıghàlada gha. 

Įłè xo sǫǫ̀mbaà godı nı̨htł’è hołèe k’e dàtłǫ sǫǫ̀mbaà 
nàowo k’èzhee gha whelaa sıı̀ Nàowo K’èzhee k’e 
Dèhkw’ee nagı̨ı̨htà tł’axǫǫ̀ ı̨dè nı̨htł’è Appendıx A k’e dıı 
godı nı̨htł’è dek’eèhtł’è. 

Canada gha Dèek’àowodeè Edzanèè gha sǫǫ̀mba 
whelaa ghǫǫ̀gı̨ı̨dà ı̨lè ı̨dıı̀ godı nı̨htł’è hołèe ekò. Inèe 
sǫǫ̀mba xè deghàà eghàlaadà-le sıı̀ edlaàtłǫ xo ts’ǫ̀ 
gıxàèta ı̨lèe wet’à sǫǫ̀mba whelaa k’e dèhkw’ee nahołèe 
godı k’ègezǫ gha godı gehtsı̨, wet’à deghàà eyıts’ǫ asıı̀ 
wexèht’ee gha sǫǫ̀mba whela ha. 2017 xèhǫǫ̀wo ekò 
deghàà sǫǫ̀mba whelaa wexè eghàlada ha sıı̀ dǫ ts’ǫ̀ 
hagı̨ı̨dı ̀ı̨lè. 

2018 k’e Canada eyıts’ǫ Tłı̨chǫ Dèek’àowo Sǫǫ̀mba 
Nàowoò wegòò gehtsı̨ ı̨lè, wet’à Tłı̨chǫ yet’à asıı̀ k’e 
eghàlageda ha, Tłı̨chǫ Nàowodeè Hòlı̨ı̨ wenàowoò k’ę̀ę̀ 
eghàlageda ha hǫt’e. Sǫǫ̀mba Nàowoò wet’à Dǫsǫǫ̀łı̨ı̨ 
Hotıedaa gha k’ehoɂaa weghàladaa, sǫǫ̀mba whelaa sıı̀ 
Edzanèè Dèek’àowo wetł’aà gots’ǫ at’ı̨ ı̨lè, Chı̨k’èedaa 
Dǫ Hotıedaa Nàowoò Hòlı̨ı̨ k’ę̀ę̀. 

NÀOWO K’ÈZHEE K’E DÈHKW’EE AYÌI DÀGEHɁĮĮ

Hoònǫ xo wete gǫ̀ǫɂàa godı nı̨htł’è hołèe gots’ǫ 
Tłı̨chǫ Dèek’àowo eyıts’ǫ eyıı-̀le dǫsǫǫ̀hłı̨ı̨ degha 
dèets’ǫ̀k’àowo gı̨ı̨lı̨ı̨ Canada k’e Dàanı ̀Sǫǫ̀mba Ghǫ Ełexè 
Eghàlats’eda Nàowoò. Eyıı̀ weghàlada sıı̀ dǫsǫǫ̀hłı̨ı̨ 
edegha dèets’ǫ̀k’àowo gı̨ılı̨ı̨ gıxè agot’ı̨, nı̨htł’è k’e asıı̀ 
wexè dek’eèhtł’è sǫǫ̀mba whelaa weghǫ, amèe asıı̀ ts’ǫ̀ 
k’ahogedèe gı̨ı̨lı̨ı̨ wek’e dek’eèhtł’èe, sǫǫ̀mba whelaa 
dàtłǫ zǫ whelaa, eyıts’ǫ dǫsǫǫ̀hłı̨ı̨ eyıts’ǫ Canada got’ı̨ı̨ ̀
dǫsǫǫ̀hłı̨ı̨ agı̨ı̨t’e-le sıı̀ gıge gòɂǫǫ ełèht’eè geedaà-le t’à 
dàanı ̀gıge gòɂǫ-le adle ha, eyıı̀ sı ghǫ gogı̨ı̨de. 

Wek’è Dàgode ha:
Dǫ nàowo k’èzhee k’e dèhkw’ee sıı̀ dǫ dèhkw’ee 
gha dǫ xàtèe gha ıł̨aà edets’ǫ dèek’àowo xè 
eghalageda ha. 

Wek’è Dàgode ha:
Dǫ gıxè agot’ıı̨ ̨sıı̀ dè xàzee eyıts’ǫ wete 
tł’ınawhet’ıı dàanı ̀datł’èe sıı̀ ıł̨aà gıghǫeda 
ha, hanı-̀ıd̨è nǫdee godı nıh̨tł’è wek’e Tłıc̨hǫ 
Nàowodeè Hòlıı̨ ̨wek’e MGDN ekǫ-le dek’eèhtł’è sıı̀ 
sııǹadlà dek’eèhtł’è ade ha.

Nàowo k’e Dèhkw’ee gha Dǫ 
Gıh̀chıı
Nàowo K’èzhee k’e Dèhkw’ee ełets’eèhdı̀ı nı̨htł’è k’e 
ı̨łaà asıı̀ ghǫ gogede ha sıı̀ dèets’ǫ̀k’àowo hàɂaa Tłı̨chǫ 
Dèek’àowo, Edzanèè Dèek’àowo eyıts’ǫ Canada gha 
Dèek’àowodeè gıghaxeèt’e dàanı ̀nàowo k’èzhee xàɂaa 
k’e geèhkw’e gha dǫ edegha gıh̀chı ha. Canada gha 
Dèek’àowodeè dǫ xàgele gha gıızı ̀dek’eèhtł’è xàgehchı.̀ 
Tłı̨chǫ Dèek’àowo eyıts’ǫ Edzanèè Dèek’àowo eyıı̀ gha 
edenı̨htł’è ghàgeda ghàà amèe wıc̀hı ha eyıts’ǫ dàanı ̀
agele ha sıı̀ ghǫ łexè gogedo. 

Sanek’ǫ̀ą 2010 k’e Canada k’e Dè xè Asıı̀ Gǫ̀hłı̨ı̨ (NRCAN) 
eyıı̀ ełèht’eè-le dakwełǫ̀ǫ̀ godı nı̨htł’è k’e dek’eèhtł’è. 
Eyıtł’axǫǫ̀ Tǫts’ı ̀Zaà 2015 eyıts’ǫ Satło Zaà 2016 k’e 
wegodıı ̀weta nagı̨ı̨ɂǫ xè godı deghàà gı̨ı̨tł’è. Įdè nı̨htł’è 
Appendıx k’e Chapter 1 Part 1 k’e dè gòɂǫǫ eyıı̀ t’a 
denahk’e gıghàı̨dàa sıı̀ eyıı̀ wexàeta gı̨ı̨wǫ. Godı nı̨htł’è 
egeetł’è wete gǫ̀ǫɂàa ekò Canada gha Dèek’àowodeè 
eyıts’ǫ Tłı̨chǫ Dèek’àowo edlaàtłǫ ełegıadıı̀ ı̨lè, dè 
xàzee eyıts’ǫ wete tł’ınawhet’ıı xè ełèht’ee gòɂǫ-le ghǫ 
gogede gha. Ełexè gogedo ekò Tłı̨chǫ xè Nàowodeè hòlı̨ı̨ 
ekò gots’ǫ dènı̨htł’è dakwełǫǫ̀ gıt’àet’ı̨ı̨̀ sıı̀ t’à dè xàzee 
eyıts’ǫ wete tł’ınawhet’ıı hołè gha ełexè gogedo ı̨lè. 
Tłı̨chǫ Dèek’àowo eyıı̀ dènı̨htł’è gogı̨ı̨̀h̀ɂǫ, dèek’àowo xè 
gıghàı̨dà. 

CIRNAC/NRCAN eyıts’ǫ Tłı̨chǫ Dèek’àowo eyıı̀ hagǫ̀ht’e 
hazǫǫ̀ ts’ǫ̀ gık’aèhtǫ godı nı̨htł’è hołèe ekıỳeè k’e. 
NRCAN godı nǫdee atł’èe t’à weghǫ gı̨ı̨tł’è, Canada gha 
Dèek’àowodeè eyıts’ǫ Tłı̨chǫ Dèek’àowo gıghàada gha. 
Gıgha asanı-̀le nı̨dè Nàowo K’èzhee k’e Dèhkw’ee sıı̀ 
Tłı̨chǫ Nàowodeè Hòlı̨ı̨ ghǫgeeda ha, dè xàzee eyıts’ǫ 
wete tł’ınawhet’ıı xè dàanı ̀sııǹagelee daànıgedè ha, 
eyıtł’axǫǫ̀ Mǫhwhı Gogha Dè Nı̨ı̨tł’èe (MGDN) wek’e 
tł’ınawhet’ıı wegòò sııǹadlàa hołè ha. 

Mǫhwhı Gogha Dè Nı ̨ı ̨tł’èe k’e 
Tł’ınawhet’ıı Ełèht’eè Atł’è-le
Łıwedahtèe Zaà 2019 k’e Canada gha Dèek’àowodeè 
asıı̀ ełèht’eè-le nechàa ghǫ goı̨de, Mǫhwhı Gogha 
Dè Nı̨ı̨tł’è (MGDN) Tłı̨chǫ Nàowodeè Hòlı̨ı̨ wek’e 
tł’ınawhet’ıı dek’eèhtł’èe eyıts’ǫ dènı̨htł’è wenı̨htł’èıc̀hıı̀ 
Tłı̨chǫ Nàowodeè Hòlı̨ı̨ xè whehchı̨. Nàowo k’èzhee 
k’e dèhkw’ee ɂehkw’ıhodı gı̨ı̨wǫ t’à wexàètaà agele ha, 
dàanı ̀gıghàlada ha sıı̀ dǫ gıxè agot’ı̨ı̨ ts’ǫ̀ hagedı kwe. 

NÀOWO K’ÈZHEE K’E DÈHKW’EE AYÌI DÀGEHɁĮI



N À O W O  K ’ È Z H E E  K ’ E  D È H K W ’ E E  G I G O D I Ì  E Ł È W H E L A A    201 5/16 G O T S ’Ǫ  2018/19 T S ’ Ǫ̀

13

Wek’è Dàgode ha:
Dǫ gıxè agot’ıı̨ ̨sıı̀ dègòıc̀hıı̀ weghàladaa Tłıc̨hǫ 
dègonıh̨tł’è k’e atł’è ade ha t’à gıgha ɂehkw’ı ha 
hǫt’e, dègonıh̨tł’è hòt’a weghǫnahǫ̀t’e gedı kwe. 
NRCAN ededı ̨eyıı̀ la xè hogııh̀whı ha, Nàowo 
K’èzhee k’e Dèhkw’ee ededı ̨t’a la gha k’ehogeɂa ha.

Tłıc̨hǫ Dègòıc̀hı ı̀
Tłı̨chǫ Nàowodeè Hòlı̨ı̨ wenı̨htł’è k’e Sectıon 18.41 
weghàà dèek’àowodeè wetł’aà Tłı̨chǫ Dè k’e dègogıh̀chı 
ha hǫt’e. Tłı̨chǫ Nàowo K’èzhee Weghàlada wek’e łǫ 
xo k’e la hołè ha dek’eèhtł’èe t’à NRCAN Canada gha 
dègòıc̀hıı̀ k’e eghàlagı̨ı̨dà, ı̨łaà wek’e eghàlageeda t’à 
Tłı̨chǫ Dè k’e tł’ınawhet’ıı sıı̀ dek’eèhtł’èe agele ha. 
NRCAN dè k’e eghàlageda t’à dè wexè dègòıc̀hıı̀-le 
eyıts’ǫ dè k’e tł’onawhet’ıı aı̨ł̀ı̨ı̨ gòɂǫǫ sıı̀ deghàà atł’è-le 
nǫǫ̀; “Tłı̨chǫ Dè” wek’e atł’èe whaà wehòɂǫǫ gha naı̨ɂaà 
agı̨ı̨là. 

NRCAN dègòıc̀hıı̀ k’e eghàlagı̨ı̨dàa ts’ıhɂǫ̀ dè amèe ts’ǫ 
hǫt’e eyıts’ǫ amèe ekǫ nàdè ghǫ dałegeehke agòdzà. 
Dǫ gıxè agot’ı̨ı̨ sıı̀ eyıı̀ hanıı dałegeehke t’à k’achı̨ 
weghǫgeedaà agode ha. 

2017 k’e NRCAN dakwełǫ̀ǫ̀ dègòıc̀hıı̀ k’e eghàlagı̨ı̨dàa 
sıı̀ asıı̀ gıgha nezı̨ gha dǫ gıxè agot’ı̨ı̨ gıghàı̨dà agogı̨ı̨̀l̀à, 
eyıı̀ dègogı̨ı̨̀h̀chıı̀ ełexè nı̨dè weghàà Tłı̨chǫ Dè gha 
dègonı̨htł’è hołè ha. Eyıı̀ gıghǫeda t’à asıı̀ łǫ ghǫ 
nànıgedèe łǫ gogı̨ı̨̀l̀a sıı̀ Tłı̨chǫ Dèek’àowo, Edzanèè 
Dèek’àowo, CIRNAC, eyıts’ǫ NRCAN ghǫ gogedeè agode 
ha. Nǫdea dègòıc̀hıı̀ weghàladàa sıı̀ wòhdaa sııǹadle ha 
sǫnı dègonı̨htł’è k’e agele kwe.

Dèek’àowo Łexè Eghàlagedaa 
Nàowoò Weghǫǫ̀geedaa 
Dèek’àowo Łexè Eghàlagedaa Nàowoò (ISA) sıı̀ Tłı̨chǫ 
Dèek’àowo eyıts’ǫ Canada gha Dèek’àowodeè xè nàowo 
hòlı̨ı̨ hǫt’e, wet’à Tłı̨chǫ Nèk’e Ełets’àts’edı Gha K’àodèe 
(TCSA) wehòlı̨. TCSA sıı̀ whaà-lea ts’ǫ̀ wehòɂǫ gha hǫt’e 
ı̨lè, Tłı̨chǫ Dèek’àowo hołèe xè hawee, Tłı̨chǫ Nàowodeè 
Hòlı̨ı̨ weghàà degha nàowo gehtsı̨ sıı̀ weghàà dǫ nàdèe 
gha k’àodèe gòlaa gha nàowo łǫ hàɂaa gehtsı̨. TCSA 
gıtł’aà Tłı̨chǫ got’ı̨ı̨ ̀hoghàgetǫǫ, dǫ hotıedaa, eyıts’ǫ dǫ 
ts’àhodıı k’è gòla, dǫ Tłı̨chǫ got’ı̨ı̨ ̀agı̨ı̨t’e-le Tłı̨chǫ Nèk’e 
eyıts’ǫ Tłı̨chǫ kǫ̀ta gòla nàgedèe sı gogha geèhkw’e. 

Dakwełǫ̀ǫ̀ hoònǫ xo ts’ǫ̀ ISA xè gòı̨ɂàa sıı̀ DegaıMaà Dzęę̀ 
Zaà 2015 k’e wetehoòwo ı̨lè, hanık̀ò dǫ gıxè agot’ı̨ı̨ sıı̀ 
ISA xè ładı̨ı̨ ̀hòɂǫ ha gedı. Wetł’axǫǫ̀ nàowo gòò hołèe 
gots’ǫ̀ ISA eyıı̀-t’ıı ̀weghàà agot’ı̨ ha, naànǫ xo wedzęę̀ 
hołèe k’e nı̨dè wetehowı agode ha, hanı-̀le-dè nàowo 
gòò hòlı̨ı̨ wetł’axǫǫ̀ ade ts’ǫ̀. 

Godı nı̨htł’è hołèe wek’e gǫǫ̀ɂàa k’e Edzanèè Dèek’àowo 
eyıts’ǫ Tłı̨chǫ Dèek’àowo asıı̀ weghàladaa xèhogı̨ı̨h̀who, 
dakwełǫ̀ǫ̀ hoònǫ xo whelaa gha dàanı ̀Tłı̨chǫ ISA xè 
ładı̨ı̨ ̀agele ha. Dàanı ̀dǫ gha k’ahots’edèe eyıts’ǫ dǫ 
gha k’ehots’eɂaa xè eładı̨ı̨ ̀agele ha gıgha wègaat’ı̨. Eyıı̀ 
weghàlagedaa sıı̀ Tłı̨chǫ edegha denahk’e nezı̨ı̨ ̀edılaà 
ghàlageda zǫ gha ahot’ı̨ lanı,̀ hanık̀ò ełexè eghàlagedaa 
sıı̀ nàowo gòò wet’à dǫ gha k’ahots’edèe eyıts’ǫ dǫ 
gha k’ehots’eɂa ha sıı̀ gıghǫnǫt’eè-le. Hanık̀ò eyıı̀ 
weghàlagedaa eyıts’ǫ wegodıı ̀nı̨htł’èe, dǫ gıxè agot’ı̨ı̨, 
degha k’ahots’edèe xè daà agode ha wedaànıgedèe nı̨dè 
gıgha wet’àaɂà ha sǫnı, Dèek’àowo Łexè Eghàlagedaa 
Nàowoò xe aget’ı̨ t’à. 

NÀOWO K’ÈZHEE K’E DÈHKW’EE AYÌI DÀGEHɁĮĮ

Wek’è Dàgode ha:
Eyègǫhas 2019 k’e MOU wedzęę̀ tehoòwo 
nıd̨è ası ̨ı̀ ̨Canada gha Dèek’àowodeè xo taàt’eè 
godı nıh̨tł’è hazǫǫ̀ hołè gha k’ehoɂaà anade ha. 
Edzanèè Dèek’àowo xo taat’eè Tłıc̨hǫ godı nıh̨tł’è 
dek’eèhtł’è ayele xè kǫ̀ta whelaà ayele ha hǫt’e. 

Wek’è Dàgode ha:
Tłıc̨hǫ Kǫ̀ta K’àodèe eyıts’ǫ/hanı-̀le-dè Tłıc̨hǫ 
Dèek’àowo, dè xè dàanı ̀hòɂǫǫ wek’aàhotaa, 
wek’aàhotaa-le ghǫ Canada Dèek’àowo ts’ǫ̀ hadı 
ha. Tłıc̨hǫ Kǫ̀ta K’àodèe wedę adle ha dı nıd̨è 
Canada gha Dèek’àowodeè nıh̨tł’è t’à gots’ǫ̀ hadı 
ha, eyıtł’axǫǫ̀ nıd̨è Canada gha Dèek’àowodeè dè 
łatazee xèhoıh̀whı ha.

2018 k’e ISA wegòò gehtsı̨ xèhogı̨ı̨h̀who. Dǫ gıxè agot’ı̨ı̨ 
hazǫǫ̀ ełexè ISA wegòò gha yatı geetł’èe wekwe ełexè 
gogıado. Dàanı ̀ełexè ISA wegòò hołè ha sıı̀ dàanı ̀
wègaat’ı̨ ha eyıts’ǫ ayıı̀ weyıı̀ dek’eèhtł’è ha.

Behchokǫ̀  Dèek’àowodeè 
Wedè Gòlaa xè Dàanı ̀  Hòɂǫǫ 
Wek’aàhotaa
Behchokǫ̀ k’e Dǫsǫǫ̀hłı̨ı̨ xè Eghàlagedaa Nı̨htł’èkǫ̀ (IAB) 
dè gıts’ǫ sıı̀ Canada Dèek’àowodeè gots’ǫ Behchokǫ̀ 
kǫ̀ta gha K’àodèe ts’ǫ̀ łataze ha. Ɂehkw’ı eghàlageda 
gha Canada gha Dèek’àowodeè dè kǫ̀ta gha K’àodèe ts’ǫ̀ 
ade kwe dàanı ̀wehòɂǫǫ k’aàhota ha nıwǫ. Canada gha 
Dèek’aowodeè, Tłı̨chǫ Dèek’àowo eyıts’ǫ Tłı̨chǫ Kǫ̀ta 
gha K’àodèe (TCG) goxè eghàlaı̨dà ı̨lè t’à dè xè hòɂǫǫ 
wek’aàhotaa wedę agele ha dıı̀-̀le gedı; Behchokǫ̀ Kǫ̀ta 
K’àodèe hanıı nı̨htł’è k’e edıızı ̀dek’enègı̨ı̨ɂǫǫ̀ nı̨dè dè 
ekıı̀ hanı ̀wègaat’ı̨ı̨ gıǫ̀t’à ha. Tłı̨chǫ Dèek’àowo eyıts’ǫ 
Behchokǫ̀ Kǫ̀ta gha K’àodèe eyıı̀ wedę adle gha ełexe 
gogedo; ayıı̀ dàgele ha gedıı sıı̀ nàowo k’èzhee k’e 
dèhkw’ee ts’ǫ̀ ek’èt’à hagedı ha. 

NÀOWO K’ÈZHEE K’E DÈHKW’EE AYÌI DÀGEHɁĮI

Wek’è Dàgode ha:
Dǫ gıxè agot’ıı̨ ̨sıı̀ ıł̨aà yatı geetł’èe wekwe gogede 
ha, ISA wegòò ayıı̀ wek’e dek’eèhtł’è ha weghǫ 
gogede ha. Dek’eèhtł’è kwe łexè gogedo wet’à 
dǫ gıxè agot’ıı̨ ̨sıı̀ gıgha k’àodèe hàɂaa gots’ǫ ISA 
wegòò weghǫ yatı wet’àaɂàa gıxàetaa gha dıı̀-̀le 
agode ha. 

Xo Taàt’eè Godı Nı ̨htł’è
Tłı̨chǫ Nàowodeè Hòlı̨ı̨ hadı Nàowo K’èzhee k’e Dèhkw’ee 
sıı̀ xo taàt’eè Tłı̨chǫ Nàowodeè Hòlı̨ı̨ wek’e wenàowoò 
k’èzhee wegodıı ̀nı̨htł’è yehtsı̨ ha dek’eèhtł’è. Canada gha 
Dèek’àowodeè godı nı̨htł’è yetł’èe ha eyıts’ǫ Edzanèè 
Dèek’aowo Canada gha Dèek’àowodeè ts’àdı ha. 2016/17 
k’e CIRNAC xè nàowo gèhtsı̨, godı nek’ǫ̀ą, and Canada gha 
Dèek’àowo xo taàt’eè gha godı wòhdaa etaàgı̨ı̨htıı. Tłı̨chǫ 
2015/16 gots’ǫ 2018/19 ts’ǫ̀ eyıı̀ lanı ̀adlà. 



N À O W O  K ’ È Z H E E  K ’ E  D È H K W ’ E E  G I G O D I Ì  E Ł È W H E L A A    201 5/16 G O T S ’Ǫ  2018/19 T S ’ Ǫ̀

Wek’è Dàgode ha:
Nàowo K’èzhee k’e Dèhkw’ee, Tłıc̨hǫ Nàowodeè 
Hòlıı̨ ̨weghàà nàowo weghàladaa wek’aàhotaa 
denahk’e nezıı̨ ̨sıı̀ gıxàeta. Tłıc̨hǫ Dèek’àowo 
eyıts’ǫ Edzanèè Dèek’àowo la xèhogıı̨ ̨h̀whoo sıı̀ 
weghàà nàowo Nàowo K’èzhee k’e Dèhkw’ee sıı̀ 
gıxè ıd̨aà agode ha. Edaèhk’ǫ nıd̨è Nàowo K’èzhee 
k’e Dèhkw’ee sıı̀ nàowo weghàladaa k’aàhotaa xè 
ıd̨aà agede ha gıı̨w̨ǫ.

Sǫǫ̀mba Nàowoò Wexoedıı
Nı̨htł’è Chapter 26 k’e, la t’à sǫǫ̀mba hołèe wenı̨htł’è 
k’e Tłı̨chǫ Nàowodeè Hòlı̨ı̨, Canada gha Dèek’àowodeè 
eyıts’ǫ Edzanèè Dèek’àowo, sǫǫ̀mba nàowoò Tłı̨chǫ 
got’ı̨ı̨ ̀gıgha denahk’e nezı̨ı̨ sıı̀ ts’àdageedı hǫt’e. Eyıı̀ 
wexè whaèhdǫǫ nàowoò t’à sǫǫ̀mba hołèe ts’àgedı, 
edegha sǫǫ̀mba ts’ehtsı̨ı̨ hołèe, la hołèe eyıts’ǫ asıı̀ gha 
hoghàdegetǫǫ. Eyıı̀ weɂǫ̀ǫ̀, Edzanèè Dèek’àowo eyıts’ǫ 
Canada gha Dèek’àowodeè dıı nı̨htł’è wets’ǫ chapter 
ts’ǫǫ̀hk’e asıı̀ t’à sǫǫ̀mba hołèe weghàladaa ts’àdageedı 
Tłı̨chǫ Dèek’àowo dageehke ha hǫ̨t’e. 

Tłı̨chǫ Nàowodeè Hòlı̨ı̨ k’e dıı dek’eèhtł’è, dèek’àowo 
gı̨ı̨lı̨ı̨ sıı̀ taı xo taàt’eè ı̨łàà Tłı̨chǫ Dèek’àowo xè ełegeèhdı̀ 
ha hǫt’e. Ası̨ı̨̀ ̀sǫǫ̀mba nàowoò wenı̨htł’è ghàà ayıı̀ ghàà 
agot’ı̨ı̨, ası̨ı̨̀ ɂehkw’ı weghàlada gha gıghǫeda.

Dıı dzęę̀ ts’ǫ̀ Canada gha Dèek’àowodeè sǫǫ̀mba whelaa 
Tłı̨chǫ Dèek’àowo ghàı̨la, wet’à ı̨daà gogha dàanı ̀
denahk’e sǫǫ̀mba hołèe laà eyıts’ǫ asıı̀ t’à kèhogııh̀whıı 
sıı̀ gıxàeta gha. Godı nı̨htł’è dıı haıỳeh “Tłı̨chǫ Land 
Claım Economıc Impact Assessment” Tłı̨chǫ Dèek’àowo 
yı̨ı̨tł’èe sıı̀ Sǫǫ̀mbanàzee Zaà, 2014 k’e weghǫ nahǫ̀t’e 
ı̨lè. Tłı̨chǫ Dèek’àowo, taı xo sǫǫ̀mba nàowoò gha 
k’ehogeɂaa wek’ahotaa k’e edexè sııg̀ogehɂı̨ gha ı̨łaà 
ełexè gogedo. Weghǫ nahǫ̀t’e nı̨dè dǫ gıxè agot’ı̨ı̨ 
sıı̀ taı xo k’e sǫǫ̀mba nàowoò xè dàanı ̀gıghàlada ha 
wek’ahotaa sıı̀ t’à ełexè gogedo ade ha.  

2018 welǫ nıh̀oı̨ẁoò ekò Edzanèè Dèek’àowo 
sǫǫ̀mba nàowoò dàanı ̀weghàladaa wek’aàhotaa 
wek’e eghàlats’eda ha dek’enèyı̨ı̨tł’è, dàanı ̀wègaat’ı̨ 
ha, dàanı ̀ats’ele ha wexè ayı̨ı̨̀l̀à sıı̀ nàowo k’èzhee k’e 
dèhkw’ee gıghàeda gha ayı̨ı̨̀l̀à. Edzanèè Dèek’àowo taı 
k’è weghàladaà wek’aàhotaà ayele ha. Eyıt’à Tłı̨chǫ 
Dèek’àowo gots’ǫ̀ hadı, Nàowo K’èzhee k’e Dèhkw’ee 
ededı̨ sı sǫǫ̀mba nàowoò wek’aàhotaa gha wek’e 
eghàlats’edaa gèhtsı̨ ı̨lè gògedı eyıts’ǫ do gıxè agot’ı̨ xè 
lada k’e nègı̨ı̨ɂa gıdaànıdèe gha. Canada gha Dèek’àowo 
eyıts’ǫ Tłı̨chǫ Dèek’àowo dàanı ̀agele ha ghǫ ı̨łaà łets’ǫ̀ 
gogede, xo taàt’eè welǫ godı nı̨htł’è geetł’è ts’ǫ̀ ı̨łaà 
hagot’ı̨. 

NÀOWO K’ÈZHEE K’E DÈHKW’EE AYÌI DÀGEHɁĮĮ

Wek’è Dàgode ha:
IPWG, IP ghǫǫ̀geedaa gha Nàke k’e gǫǫ̀ɂàa ghǫ 
naget’è gha ıł̨aà edılaà ghàlageda, dǫ gıxè agot’ıı̨ ̨
gıghǫeda gha. 

Wek’è Dàgode ha:
Nàowo K’èzhee k’e Dèhkw’ee (IC) nawow ładıı̨ ̨ ̀
adlàa wenıh̨tł’è naezeè agele ha, wegha yatı 
wheɂǫ k’ę̀ę̀.

Nàowo K’èzhee Weghàladaa 
Weghǫǫ̀gedaa 
Tł̨ıchǫ Nàowodeè Hòlı̨ı̨ wenı̨htł’è Chapter 5 k’e Nàowo 
K’èzhee Weghàladaa (IP) ghǫ gode, la weghàladaa 
nı̨htł’è wetǫǫ̀ whehchıı̀ sıı̀ dǫ gıxè agot’ı̨ı̨ Tłı̨chǫ 
Nàowodeè Hòlı̨ı̨ weghàà dàanı ̀nàowo k’èzhee welaà 
ghàlageda ha sıı̀ dek’eèhtł’è, eyıts’ǫ dàtłǫ sǫǫ̀mba la 
ts’ǫ̀ wek’ehowı ha. Nàowo K’èzhee k’e Dèhkw’ee (IC) 
sıı̀ Nàowo Weghàladaa dakwełǫ̀ǫ̀ hoònǫ xo whelaa 
weghǫǫ̀geda ha hǫt’e, ha gı̨ı̨wǫ dè dàanı ̀wegha 
k’ehot’aa ładı̨ı̨ ̀agele ha dıı̀-̀le, sǫǫ̀mba ładı̨ı̨ ̀ts’ǫ̀ agele ha 
dıı̀-̀le, eyıts’ǫ nàowo k’èzhee weghàladaa wegòò gehtsı̨ 
ha nı̨dè agele ha. 

Nàowo k’èzhee weghàladaa wegòò ghǫ łexè gogedo 
wets’ǫdaà Nàowo K’èzhee k’e Dèhkw’ee sıı̀ Nàowo Hòlı̨ı̨ 
Wegodıı ̀(RoD) t’à get’ı̨ı̨. Rod weghàà dıı ̀IP wheɂǫǫ, 
eyıts’ǫ sǫǫ̀mba t’à get’ı̨ı̨ daàgı̨ı̨là ı̨lè. 

Dàanı ̀IP Weghàladaa k’e Dèhkw’ee (IPWG) nàke 
k’è goòɂàa k’è gıghàlaı̨dà hǫt’e. Dakwełǫ̀ǫ̀, Tłı̨chǫ 
Nàowodeè Hòlı̨ı̨ dàanı ̀wek’e dek’eèhtł’èe k’ę̀ę̀ nı̨htł’è k’e 
asıı̀ ghàladaa xèht’eè agot’ı̨ ha hǫ̨t’e, dıı ̀IP weghàlada 
k’e, eyıts’ǫ nı̨htł’è k’e asıı̀ weghàladaa gha dakwełǫ̀ǫ̀ 
xàyatı eyıts’ǫ wets’ǫǫ̀k’e xàyatı k’e sı. Eyıı̀ la hòt’a hadlà 
ı̨lè. Nàke t’à nı̨htł’è k’e asıı̀ ghàladaa denahk’e nezı̨ı̨ ̀
wègaat’ı̨ı̨ ̀adlà, wek’e eghàladaa wòhdaa weta nageɂàe, 
wòhdaa wedę agehɂı̨, denahk’e sııd̀là eyıts’ǫ hotıı ̀dàwaà 
ts’ǫ̀ wek’e eghàlada gha agehɂı̨. 

IPWG gıgha nezı̨ı̨ ̀wehawe eyıts’ǫ dǫ gıxè agot’ı̨ı̨ gıgha 
wet’ànıhoɂà. Tłı̨chǫ Nàowodeè Hòlı̨ı̨ wek’e ekǫ-le k’è 
dek’eèhtł’è sǫnı wegòt’ǫ, eyıı̀ wek’e eghàlada ts’ıhɂǫ̀. 
IPWG łexè łegıadı ̀eyıts’ǫ wet’àgots’edee t’à get’ı̨ı̨ t’à 
łegıadı ̀hanı-̀ı̨dè ı̨łaà hawe xè weghǫgeedaa ts’ǫ̀ dek’aɂı̨ 
sǫǫ̀mba k’ehogehwhı gha. 

Wekweètı ̀  Xo Tıl̨ıı ̀
2015/16 k’e Tłı̨chǫ Dèek’àowo, Wekweètı ̀ts’ǫ̀ xotı̨lıı ̀
nıɂàa sıı̀ tı̨lıdeè ts’ǫ̀ nıɂà agele gha Edzanèè Dèek’àowo 
gots’àwedı ̀gedı. Hagı̨ı̨là nı̨dè tı̨lı nıɂàa sıı̀ Edzanèè 
Dèek’aowo yets’ǫ̀ k’àowo ha hǫt’e, eyıı̀ wexè ekıàts’ǫǫ̀ 
wek’e eghàladaa eyıts’ǫ tı̨lı sııg̀ı̨ı̨hwhǫ ts’ǫ̀ k’agedè ha. 

Eyıı̀ tı̨lı ̀wexè tı̨lıdeè ts’ǫ̀ nıɂà adle gha nı̨dè Edzanèè xè 
naowoò wheɂǫ xè ładı̨ı̨ ̀agode ha hǫt’e. Hanı-̀ı̨dè Tłı̨chǫ 
Nàowodeè Hòlı̨ı̨ wenı̨htł’è k’e Sectıon 19.8 ładı̨ı̨ ̀adle ha 
hǫt’e. 

Edzanèè Dèek’àowo, IC RoD t’à hot’ı̨ı̨ ha sıı̀ sııg̀ı̨ı̨̀l̀à 
xè goghàgı̨ı̨là, eyıts’ǫ naowo sııd̀làa wenı̨htł’è gı̨ı̨tł’è, 
Canada Dèek’àowo eyıts’ǫ Tłı̨chǫ Dèek’àowo gıghàeda 
gha, Mòla yatıı ̀k’è dek’eèhtł’è sı wexè. Nàowo ładı̨ı̨ ̀
adle gha nǫde weghàlada ha whehchı,̀ eyıtł’axǫǫ̀ dè 
Tłı̨chǫ Nàowodeè Hòlı̨ı̨ yatıı ̀ładı̨ı̨ ̀adlàa k’ę̀ę̀ naezeè xè 
goghàgele adle ha. 

NÀOWO K’ÈZHEE K’E DÈHKW’EE AYÌI DÀGEHɁĮI

Wek’è Dàgode ha:
Weghǫ ıw̨hąą̀ gıı̨w̨ǫ-le kò Tłı̨chǫ Dèek’àowo 
eyıts’ǫ Canada Dèek’àowodeè eyıı̀ ładıı̨ ̨ ̀agele ha 
ıł̨aà wek’e eghàlageda ha. 

Wek’è Dàgode ha:
2018/19 sǫǫ̀mba naıtàa ghoò k’e Edzanèè 
Dèek’àowo godı nıh̨tł’è xè dàgot’ıı̨ ̨dàanı ̀
yeghàlada ıl̨èe sıı̀ ładıı̨ ̨ ̀ayehɂı.̨ Edzanèè Dèk’aowo 
eładıı̨ ̨ ̀godı nıh̨tł’è wègaat’ıı̨ ̨lada k’e nèyeɂa ha, 
eyıts’ǫ 2019/20 k’e hołè ha.

Wek’è Dàgode ha:
Canada, Edzanèè eyıts’ǫ Tłı̨chǫ Dèek’àowo gıı̨l̨ıı̨ ̨sıı̀ 
eyıı̀ ghǫ deghàà gogede ha.

Dǫ Gıkwı ̀ Nıh̨tł’èchıı̀ eyıts’ǫ Kǫ̀ta 
Dek’egeèhtł’èe
Tłı̨chǫ Dèek’àowo eyıts’ǫ Canada Dèek’àowodeè dǫkwı ̀
nı̨htł’èchıı̀ t’asadea-le dıı ̀dǫkwı ̀nı̨htł’èchıı̀ t’à hot’ı̨ı̨ 
wetł’axǫǫ̀ ade ha sıı̀ ghǫ ı̨łaà łexè gogedo. dıı ̀Dogrıb 
Indıan Bands Tłı̨chǫ Dèek’àowo tł’aà whalaà adzàa t’à. 

Nǫde Xàyatıı eyıts’ǫ Gotł’axǫǫ̀  
Ası ı̀ Whelaa
Canada k’e Dǫsǫǫ̀hłı̨ı̨ gha nàowo wheɂǫǫ (Indıan Act) 
wek’e hadı dek’eèhtł’è, dǫsǫǫ̀hłı̨ı̨ nǫdè xàyatıı gha 
edexè sııẁhelà-le nı̨dè NIRNAC dǫ ełaı̨woo wetł’axǫǫ̀ 
asıı̀ whelaa sıı̀ amèe ts’ǫ̀ ade ha yeghàlada ha. Tłı̨chǫ 
Nàowodeè Hòlı̨ı̨ hadı Indıan Act wetł’aà Tłı̨chǫ 
Nàowodeè Hòlı̨ı̨ wehòɂǫ dzęę̀ wekwe CIRNAC dǫ 
wetł’axǫǫ̀ asıı̀ whelaa sıı̀ ı̨łaà yeghàlada ha dek’eèhtł’è. 
Ekò Tłı̨chǫ Nàowodeè Hòlı̨ı̨ wehòɂǫ dzęę̀ tł’axǫǫ̀ dǫ 
ełagı̨ı̨dèe sıı̀ Indıan Act wetł’aà ı̨łaà Tłı̨chǫ got’ı̨ı̨ ̀gha 
k’ehogeɂa ha wek’èhodzǫ-le. Įłaà hanı ̀ha nı̨dè Canada 
gha Dèek’àowodeè, (hanı-̀le-dè Edzanèè Dèek’àowo 
Dèek’àowodeè gha k’ehoɂa) gıghàlada ha. Dǫ gıxè agot’ı̨ı̨ 
sıı̀ dıı ̀gıdaànıdè hǫt’e. 

Godı Nıh̨tł’è xè Dàgot’ı ̨ı ̨
Tłı̨chǫ Nàowodeè Hòlı̨ı̨ xè hǫǫ̀wo gots’ǫ Canada 
Dèek’àowodeè eyıts’ǫ Edzanèè Dèek’àowo, Tłı̨chǫ 
Nàowodeè Hòlı̨ı̨ wetł’aà dàanı ̀nàowo k’èzhee xè dàgot’ı̨ı̨ 
sıı̀ edılaà ts’ǫǫ̀hk’e gots’àgedı xè gıxoehdı. Dèek’àowo 
gıtaàt’eè eyıı̀ godı nı̨htł’è sıg̀haı̨waà dè ełexè agehɂı̨, 
eyıts’ǫ Nàowo K’èzhee k’e Dèhkw’ee ełegeèhdı̀ nı̨dè 
Tłı̨chǫ Dèek’àowo eyıts’ǫ dèek’àowoo gı̨ı̨lı̨ı̨ sıı̀ Tłı̨chǫ 
Nàowodeè Hòlı̨ı̨ wetł’aà edılaà hogehtsı̨ gha Edzanèe, 
Canada Dèek’àowodeè asıı̀ k’e eghàlagı̨ı̨dàa sıı̀ ghǫ 
dałegeehke gha gòɂǫǫ hanı-̀le-dè asıı̀ k’e gogede gha 
gòɂǫ agot’ı̨.̀ 

NÀOWO K’ÈZHEE K’E DÈHKW’EE AYÌI DÀGEHɁĮĮ

Wek’è Dàgode ha:
IC sıg̨hàà tı̨lı nıɂàa ıł̨aà wexogııhdı ha; 
weghǫnahòt’e ts’ǫ̀ hawee ghǫ łexè gogedo ha, 
eyıts’ǫ Tłıc̨hǫ Nàowodeè Hòlıı̨ ̨ts’ǫǫ̀hk’e asagot’ı ̨
nıd̨è ıł̨aà gıghǫ gode ha.

Wek’è Dàgode ha:
Tłıc̨hǫ Dèek’àowo nıh̨tł’è k’e section 9.3 
ghǫǫ̀geeda ghǫ naget’è ha. Tłıc̨hǫ Dèek’àowo 
gıghǫnǫt’e nıd̨è IC eyıı̀ nàowo ghǫǫ̀geeda ha. 

Whatı ̀  ts’ǫ̀  Sıg̨hàà Tıl̨ı Nıɂà
Canada gha Dèek’àowodeè eyıts’ǫ Edzanèè Dèek’àowo 
sı̨ghàà Whatı ̀ts’ǫ̀ tı̨lı nıɂàa gogehtsı̨ gha sǫǫ̀mba łǫ gha 
yatı nègı̨ı̨ɂǫ. Dıı ̀sıı̀ nı̨htł’èk’et’aa zǫ t’à Whatı ̀ts’ǫ̀ ahot’ı̨. 
Xo welǫ nèhoı̨wo nı̨dè tǫ k’e tı̨lı nıɂà zǫ t’à Whatı ̀ts’ǫ̀ 
asıı̀ naeze. Sı̨ghàà tı̨lı nıɂàa agele gha sıı̀ Tłı̨chǫ wedè 
eyıts’ǫ dè k’e dǫ hazǫǫ̀ at’ı̨ı̨ sıı̀ wete nıɂà agode ha.

Tłı̨chǫ Dèek’àowo eyıts’ǫ Edzanèè Dèek’àowo dè 
edagewa gha łexè yatı gèhtsı̨ ı̨lè. Hanı-̀ı̨dè Tı̨lıdeè 
Nàowoò (Publıc Hıghways Acts) wetł’aà Edzanèè 
Dèek’àowo tı̨lı ts’ǫ̀ k’agedè agede ha, eyıts’ǫ tı̨lıdeè nı̨ɂà 
gogehtsı̨ xèhogııh̀whı ha. Eyıı̀ yatı gèhtsı̨ı̨ sıı̀ nàowo t’à 
hòlı̨ nııl̀e; Tłı̨chǫ Nàowodeè Hòlı̨ı̨ wenı̨htł’è k’e Sectıon 
20.5.5 k’e ahodı, weghàà Tłı̨chǫ wedè k’e dǫ hazǫǫ̀ yek’e 
at’ı̨ı̨ sıı̀ wek’e tı̨lıdeè hołè ha dıı̀-̀le dek’eèhtł’è, dè eyıı̀-
le k’àxa ha-le, eyıts’ǫ dè wemǫǫ̀ weyıı̀ ı̨łaekw’eènǫ daà 
sı̨laànǫ echı̨ weɂǫ̀ anı̨h̀tso ha-le. 

Dè wek’e 1.02 km2 hagoı̨htso Edzanèè Dèek’àowo 
eyıts’ǫ Tłı̨chǫ Dèek’àowo edagewa ha gedı. Dò gıxè 
agotı̨ı̨ yatı dàanı ̀dek’enègı̨ı̨tł’èe, eyıts’ǫ dè edagewaa 
wek’e dàgǫ̀ht’ee, gha nàowo hòlı̨ı̨ k’e dıızı ̀dek’enègı̨ı̨tł’è.

Tłıc̨hǫ Kǫ̀ta Gıts’ǫ Dè 
Godı nı̨htł’è geetł’èe xèhǫǫ̀wo gots’ǫ whaà-le IC, Tłı̨chǫ 
Nàowodeè Hòlı̨ı̨ wenı̨htł’è Sectıon 9.3 gogha etaàyawetıı 
ghǫ dagogı̨ı̨hkee sıı̀ weghǫǫ̀geeda ha gedı. Ayıı̀ ghǫ 
ahodıı sıı̀ sǫǫ̀mba k’èxa dǫ eyıı̀-le Tłı̨chǫ Kǫ̀ta gıts’ǫ dè 
nàgeehdı ̀nı̨dè dàı̨htso ts’ǫ̀ dè k’e nàowo gıtǫ̀ aget’ı̨.̀ IC, 
Tłı̨chǫ Nàowodeè Hòlı̨ı̨ wenı̨htł’è section 9.3 weghǫǫ̀- 
geeda xè weghǫ ełegeèhdı̀ ha gı̨ı̨wǫ. Tłı̨chǫ Kǫ̀ta gıts’ǫ 
dè k’èxa sǫǫ̀mba ekıı̀ ɂhkw’ı łedagele nı̨dè gıghǫıc̀hı ha, 
hanı-̀le-dè asıı̀ k’èxa-le dè gıghǫıc̀hı ha. 

Canada gha Dèek’àowodeè eyıts’ǫ Edzanèè Dèek’àowo 
eyıı̀ nàowo ghǫ k’èdaà łegeèhdı ̀ha gı̨ı̨wǫ. Tłı̨chǫ 
Dèek’àowo ı̨łaà weghǫgeeda, gıghǫ not’e nı̨dè IC ts’ǫ̀ 
hagedı ha. 

NÀOWO K’ÈZHEE K’E DÈHKW’EE AYÌI DÀGEHɁĮI

Kǫ̀ta Asıı̀ Nàedıı̀ Nàowoò
Tłı̨chǫ Nàowodeè Hòlı̨ı̨ wek’ę̀ę̀ hòɂǫ agòdzà ekò 
Edzanèè Tıts’aàdıı̀ Nàowoò (1988) eyıts’ǫ Tıts’aàdıı̀ 
Edeedaa eyıts’ǫ Įt’ǫ̀ Wexoedıı eyıts’ǫ Hazǫǫ̀ Nèk’e 
eyıts’ǫ Įdaà Nèk’e Dèek’àowo Ełexè Nàgeehdıı̀ Nàowoò 
asıı̀ k’ezhee k’e, Edzanèè gots’ǫ wenı̨htł’è wedę, ı̨daà 
dèets’ǫ̀k’àowo eyıts’ǫ Edzanèè wetegǫ̀ǫɂàa ts’ǫ̀ tıts’aàdıı̀ 
wets’ǫ asıı̀ xàhots’eehwhıı ts’edèe, ts’edè-le.

Tłı̨chǫ IP gıtł’aà Tłı̨chǫ Kǫ̀ta Asıı̀ Nàedıı̀ Nàowoò 
(CVA) t’à Tłı̨chǫ got’ı̨ı̨ ̀Tłı̨chǫ Kǫ̀ta nàgedèe sıı̀ asıı̀ ı̨daà 
naezhee wenı̨htł’è gıǫ̀chı eyıts’ǫ Edzanèè Dèek’àowo 
nàowo wenadąą̨ whelaa sıı̀ wedę agehɂı̨. 

2014 k’e Edzanèè Tıts’aàdıı̀ Nàowoò (CVA) ładı̨ı̨ ̀agı̨ı̨là, 
Dǫsǫǫ̀hłı̨ı̨ ̀hanı-̀le-dè dǫ sı̨laı sǫǫ̀mba yıtǫ̀ǫ sıı̀ tıts’aàdıı̀ 
ı̨daà naezhee nı̨htł’è wedę agı̨ı̨là, Dǫsǫǫ̀hłı̨ı̨ nàowoò 
gıtǫ̀ǫ t’à asıı̀ hàhogehwhıı nàowoò gıtǫ̀ hǫt’e. 

2017 k’e IC eyıı̀ nàowo RoD xè wheɂǫǫ wedę adlà 
gık’èezǫ t’à IP ts’ǫǫ̀hk’e wenı̨htł’è Appendıx C k’e wedę 
agı̨ı̨là. 

NÀOWO K’ÈZHEE K’E DÈHKW’EE AYÌI DÀGEHɁĮĮ

NÀOWO K’ÈZHEE SǪǪ̀MBAÀ

APPENDIX A

Sǫǫ̀mba Whelaa 2015/16: 
Edzanèè Dèek’àowo $ 632,161
Wek’èezhìı Dè eyıts’ǫ Tı Nàowoò k’e 
Dèhkw’ee

$ 718,858

Wek’èezhìı Dè k’e Asıı̀ Nadeehsee k’e 
Dèhkw’ee

$ 635,159

Łek’èhoet’à-le Sııɂ̀ı̨ı̨ gha K’àowo $ 9,484 *

Łek’èhoet’à-le Sııɂ̀ı̨ı̨ gha K’àowo T’ǫ̀ 
Whedaa

$ 632 *

Dǫ Nàowoò gha K’ehoɂaa $ 228,021 **

* Sǫǫ̀mba whelaa wek’èhodı,̀ Łek’èhoet’à-le Sııɂ̀ı̨ı̨ gha 
K’àowo eyıts’ǫ Łek’èhoet’à-le Sııɂ̀ı̨ı̨ gha K’àowo T’ǫ̀ 
Whedaa xàgele gots’ǫ̀.

** Eyıı̀ la k’e ts’edaa gha sǫǫ̀mba whelaa sıı̀ Dǫ gıxè 
agot’ı̨ı̨ taı gıta ełèht’eè łats’ıgewa. Dǫ gıxè agot’ı̨ı̨ 
gıtaàt’eè $76,007 sǫǫ̀mba haàtłǫ Dǫ Nàowoò gha 
K’ehoɂaa welaà tsǫ̀ agehɂı̨. 

Sǫǫ̀mba Whelaa 2016/17
Edzanèè Dèek’àowo $ 644,392
Wek’èezhìı Dè eyıts’ǫ Tı Nàowoò k’e 
Dèhkw’ee

$ 732,767

Wek’èezhìı Dè k’e Asıı̀ Nadeehsee k’e 
Dèhkw’ee

$ 647,448

Łek’èhoet’à-le Sııɂ̀ı̨ı̨ gha K’àowo $ 9,667 *

Łek’èhoet’à-le Sııɂ̀ı̨ı̨ gha K’àowo T’ǫ̀ 
Whedaa

$ 644 *

Dǫ Nàowoò gha K’ehoɂaa $ 232,433
* Sǫǫ̀mba whelaa wek’èhodı,̀ Łek’èhoet’à-le Sııɂ̀ı̨ı̨ gha 

K’àowo eyıts’ǫ Łek’èhoet’à-le Sııɂ̀ı̨ı̨ gha K’àowo T’ǫ̀ 
Whedaa xàgele gots’ǫ̀.

** Eyıı̀ la k’e ts’edaa gha sǫǫ̀mba whelaa sıı̀ Dǫ gıxè 
agot’ı̨ı̨ taı gıta ełèht’eè łats’ıgewa. Dǫ gıxè agot’ı̨ı̨ 
gıtaàt’eè $77,477 sǫǫ̀mba haàtłǫ Dǫ Nàowoò gha 
K’ehoɂaa welaà tsǫ̀ agehɂı̨. 

Sǫǫ̀mba Whelaa 2017/18
Edzanèè Dèek’àowo $ 651,076
Wek’èezhìı Dè eyıts’ǫ Tı Nàowoò k’e 
Dèhkw’ee

$ 1,943,402

Wek’èezhìı Dè k’e Asıı̀ Nadeehsee k’e 
Dèhkw’ee

$ 837,448

Łek’èhoet’à-le Sııɂ̀ı̨ı̨ gha K’àowo $ 11,117 *

Łek’èhoet’à-le Sııɂ̀ı̨ı̨ gha K’àowo T’ǫ̀ 
Whedaa

$ 651 *

Dǫ Nàowoò gha K’ehoɂaa $ 234,844 **

* Sǫǫ̀mba whelaa wek’èhodı,̀ Łek’èhoet’à-le Sııɂ̀ı̨ı̨ gha 
K’àowo eyıts’ǫ Łek’èhoet’à-le Sııɂ̀ı̨ı̨ gha K’àowo T’ǫ̀ 
Whedaa xàgele gots’ǫ̀.

** Eyıı̀ la k’e ts’edaa gha sǫǫ̀mba whelaa sıı̀ Dǫ gıxè 
agot’ı̨ı̨ taı gıta ełèht’eè łats’ıgewa. Dǫ gıxè agot’ı̨ı̨ 
gıtaàt’eè $78,282 sǫǫ̀mba haàtłǫ Dǫ Nàowoò gha 
K’ehoɂaa welaà tsǫ̀ agehɂı̨. 

Sǫǫ̀mba Whelaa 2018/19
Edzanèè Dèek’àowo $ 658,316
Wek’èezhìı Dè eyıts’ǫ Tı Nàowoò k’e 
Dèhkw’ee

$ 1,965,014

Wek’èezhìı Dè k’e Asıı̀ Nadeehsee k’e 
Dèhkw’ee

$ 846,761

Łek’èhoet’à-le Sııɂ̀ı̨ı̨ gha K’àowo $ 11,241
Łek’èhoet’à-le Sııɂ̀ı̨ı̨ gha K’àowo T’ǫ̀ 
Whedaa

$ 658 *

Dǫ Nàowoò gha K’ehoɂaa $ 237,459 **

* Sǫǫ̀mba whelaa wek’èhodı,̀ Łek’èhoet’à-le Sııɂ̀ı̨ı̨ gha 
K’àowo eyıts’ǫ Łek’èhoet’à-le Sııɂ̀ı̨ı̨ gha K’àowo T’ǫ̀ 
Whedaa xàgele gots’ǫ̀.

** Eyıı̀ la k’e ts’edaa gha sǫǫ̀mba whelaa sıı̀ Dǫ gıxè 
agot’ı̨ı̨ taı gıta ełèht’eè łats’ıgewa. Dǫ gıxè agot’ı̨ı̨ 
gıtaàt’eè $79,153 sǫǫ̀mba haàtłǫ Dǫ Nàowoò gha 
K’ehoɂaa welaà tsǫ̀ agehɂı̨. 

